
SMU(A) Meheliah, Tumpat, Kelantan

Pelajaran 7
BERSUCI

Toharah (bersuci) dari sudut bahasa: Membersihkan dan menghilangkan
kotoran.

Toharah (bersuci) dari sudut istilah syarak: Perbuatan yang membolehkan
solat itu ditunaikan dan ibadat yang seumpamanya seperti wuduk,
tayammum dan menghilangkan najis dari pakaian, tubuh badan dan tempat.

Bersuci itu ada kalanya berbentuk mengangkat hadas. seperti: Wuduk atau
membolehkan solat dilaksanakan seperti tayammum. Ada kalanya berbentuk
menghilangkan najis.

Pensyariatan bersuci

Islam amat mengambil berat tentang bersuci dan menjadikannya sebagai
syarat bagi kebanyakan ibadat. Wuduk adalah syarat sah solat dan tawaf. Suci
daripada haid dan nifas adalah syarat sah puasa dan membaca al Quran.

Firman Allah swt:
“Sesungguhnya Allah mengasihi orang-orang yang banyak bertaubat dan
mengasihi orang-orang yang sentiasa mensucikan diri”.

(surah al Bagarah : 222)

Perbendaharaan kata:
(2;3\3;3\) Orang yang bertaubat daripada dosa sekalipun mereka mengulangi
perbuatan tersebut.

(Zﬁ;@aﬁl\) orang yang menyucikan diri daripada kekotoran dan perkara keji.

SMU(A) Meheliah, Tumpat, Kelantan

Hukum bersuci

Hukum bersuci terbahagi kepada dua bahagian

1.

Bersuci dengan mengangkat hadas

Hukum Bersuci dengan mengangkat hadas berbeza dengan ibadat
lain. ada kala ianya menjadi wajib seperti berwuduk untuk solat dan
tawaf dan ada kala ianya menjadi sunat seperti berwuduk untuk
berzikir dan tidur.

Bersuci dengan menghilangkan najis

Orang Islam wajib sentiasa suci dari najis. Orang Islam perlu menjaga
kesucian pada badan, rambut (bulu-bulu), pakaian, tempat, makanan
dan minuman daripada najis dan kotoran kerana suci itu adalah
antara tanda-tanda keimanan, sebagaimana Rasulullah saw bersabda:
“Bersuci itu sebahagian daripada iman”.  (hadis riwayat Muslim)

Peralatan bersuci :

1. Air mutlak
2. Tanah untuk bertayammum
3. Batu dan seumpamanya daripada sesuatu yang boleh menghilangkan
najis ketika beristinjak
4. Perkara yang boleh menghakis untuk memisahkan kulit ketika samak
(sertu).seperti tawas dan garam
Bahagian air

Air mengikut sifat dan hukumnya terbahagi kepada lima bahagian:

AR WN e

Air mutlak

Air yang terdedah kepada panas matahari
Air yang telah digunakan

Air najis

Air yang berubah sifatnya

SMU(A) Meheliah, Tumpat, Kelantan

1. Air Mutlak
Definisinya: Air yang kekal dengan sifat asalnya yang diciptakan Allah swt

Contoh :
Air laut, air telaga, air sungai, hujan, salji dan setiap yang turun dari langit
atau yang keluar dari bumi

Hukumnya:

lanya suci dan boleh menyucikan yang lain, tidak makruh menggunakannya
untuk mengangkat hadas dan menghilangkan najis.

Firman Allah swt:

“dan Allah menurunkan kepadamu hujan dari langit untuk mensucikan kamu
dengan hujan itu”. (surah al Anfal 11)

2. Air Musyammas
Definisinya: Air yang menjadi panas kesan daripada sinaran matahari.

Syarat-syaratnya:
1. Air yang terdedah pada kepanasan matahari itu berada di negara
yang teramat panas
2. la berada dalam bekas yang ditempa (dipebuat daripada logam)
seperti besi, tembaga dan timah kecuali emas dan perak
3. ladigunakan pada tubuh badan

Hukumnya:
lanya suci dan boleh menyucikan yang lain. Makruh menggunakannya pada
tubuh badan.

** Info penting

Air terkesan dengan apa yang disebut dan disampaikan padanya, sekiranya
perkara tersebut baik maka ia adalah baik dan sekiranya jahat/buruk maka ia
adalah jahat. Ini adalah dari kajian yang dilakukan oleh saintis Jepun (Masaru
Imoto).

SMU(A) Meheliah, Tumpat, Kelantan

3. Air Musta’mal
Definisinya: Air yang sedikit dan telah digunakan pada bersuci yang wajib

Contoh :
Air basuhan pertama pada anggota wuduk dan mandi wajib

Hukum penggunaanya:
lanya suci dan tidak boleh menyucikan yang lain. Tidak harus / tidak boleh
menggunakannya untuk mengangkat hadas dan menghilangkan najis.

4. Air Mutaghayyir
Air Mutaghayyir terdapat dua jenis:
1. Air yang berubah kerana bercampur dengan bahan-bahan suci yang
biasanya tidak ada di dalam air.
Contoh : Kopi dan teh

Hukum penggunaanya:

lanya suci dan tidak boleh menyucikan yang lain. Tidak harus / tidak
boleh menggunakannya untuk mengangkat hadas dan menghilangkan
najis.

2. Air Mutlak yang berubah kerana bercampur dengan bahan-bahan suci
yang biasanya ada di dalam air.
Contoh :
- Air yang berubah dengan sebab tanah atau belerang di tempat
simpanan air atau sungai
- Air yang berubah kerana lamanya tempoh air berada di tempat
tersebut

Hukum menggunakannya:
lanya suci dan boleh menyucikan vyang lain., tidak makruh
menggunakannya untuk mengangkat hadas dan menghilangkan najis.

Contoh air mutaghayyir
1. Air mutlak
2. Dicampurkan dakwat ke dalam air mutlak
3. Air mutlak berubah lalu menjadi air mutaghayyir.

SMU(A) Meheliah, Tumpat, Kelantan

5. Air Mutanajjis

Air Mutanajjis ada dua jenis:
1. Air yang dimasuki najis dan ianya kurang dua kolah

2. Air yang sampai dua kolah atau lebih, tetapi telah berubah salah satu
daripada tiga sifatnya iaitu warna, rasa dan bau.

Kadar dua kolah :
- Mengikut timbangan ialah 192 857 kilogram.
- Mengikut sukatan ialah 216 liter

Hukum menggunakannya:

Tidak harus / tidak boleh menggunakannya untuk mengangkat hadas
dan menghilangkan najis. Tidak boleh juga digunakan pada selain
daripada keduanya seperti minum dan makan.

Hikmah disyariatkan bersuci
Antara hikmah disyariatkan bersuci

1. Seseorang itu menjadi suci dan bersedia untuk bermunajat pada
tuhannya dalam keadaan yang paling baik

2. Terhasilnya kebersihan yang merupakan antara sebab yang dapat
menarik kemesraan dan kasih sayang

3. Tubuh badan yang bersih akan menjadi cergas, aktif, dapat
melenyapkan rasa hilang tumpuan dan perasaan malas.

4. Memelihara masyarakat dari tersebarnya pelbagai penyakit

5. Memperolehi kasih sayang Allah swt dan mendapat keredhaanNya

** Renungan

Rasulullah saw bersabda: "Janganlah salah seorang dari kamu sekalian
kencing di air yang bertakung yang tidak mengalir kemudian ia mandi
padanya".

(hadis riwayat Bukhari)

SMU(A) Meheliah, Tumpat, Kelantan

Pelajaran 8
NAJIS

Definisi Najis
Najasah dari sudut bahasa : Semua kotoran

Najasah dari sudut istilah syarak : Kotoran yang menghalang sah solat yang
tidak diberi kelonggaran syarak seperti darah dan air kencing.

Dalil disyariatkan menyucikan najis

Pada suatu hari Rasulullah saw duduk bersama para sahabatnya. Lalu seorang
arab badwi datang dan kencing di dalam masjid, maka orang ramai
mengherdiknya. Lalu Rasulullah saw berkata: Tinggalkanlah dia dan siramlah
atas tempat air kencing itu dengan sebekas air.

(hadis riwayat Bukhari)

** perbendaharaan kata

(\jig,h\‘) : asal perkataan (\}5-3)\‘) adalah daripada perkataan (%! ,Y) dan huruf
(—=) adalah huruf tambahan.

(L $3) : bekas air

Arahan Rasulullah saw dalam kisah ini kepada para sahabat agar membasuh
kencing arab badwi itu dengan menjiruskan air padanya. Perkara tersebut
menunjukkan pensyariatan menyucikan najis. Perintah dari Rasulullah saw ini
menunjukkan wajib. Maka setiap muslim wajib bersuci daripada najis.

** saya sentiasa menjaga kebersihan tubuh badan, pakaian, rumah dan
sekolah saya. Adakah awak begitu juga?

Bahagian Najis

Najis terbahagi kepada tiga bahagian:

SMU(A) Meheliah, Tumpat, Kelantan

1) Najis Ringan

la adalah air kencing kanak-kanak lelaki yang belum makan selain susu ibu dan
belum sampai usia dua tahun. Adapun air kencing kanak-kanak perempuan
atau air kencing kanak-kanak lelaki yang telah makan makanan yang lain dari
susu ibu atau air kencing kanak-kanak lelaki yang telah melebihi usia dua
tahun maka semuanya adalah najasah mutawassitah (najis sederhana).

Cara menyucikannya :

Merenjiskan air di tempat air kencing itu dengan cara renjisan itu meratai
seluruh tempat najis tanpa perlu mengalirkan air.

Dalilnya:

Ummu Qais binti Mihsan r.ha telah datang bertemu Rasulullah saw bersama
anak lelakinya yang kecil dan masih belum makan makanan. Lalu Rasulullah
saw meletak anak kecil itu di ribanya. Anak kecil itu telah kencing pada
pakaian Rasulullah saw, lalu baginda meminta air kemudian merenjisnya dan
tidak membasuhnya. (hadis riwayat Bukhari dan Muslim)

** info penting

Terdapat banyak najis yang dimaafkan, ianya banyak antaranya:

1. Darah, nanah, darah kutu dan tahi lalat yang sedikit.

2. Darah dan nanah luka walaupun banyak, dengan syarat ia berasal dari
orang itu sendiri, bukan dengan tindakannya sendiri dan sengaja
melakukannya, dan tidak melebihi tempat yang biasa sampai.

3. Darah yang ada apa daging.

2) Najis Sederhana

la adalah najis selain anjing atau babi dan bukan juga air kencing kanak-kanak
lelaki yang belum makan selain susu ibu. Contoh najis ini ialah air kencing
manusia, tahi binatang dan darah.

SMU(A) Meheliah, Tumpat, Kelantan

Cara menyucikannya:

Disiram ke atasnya air sehingga hilang zat dan sifatnya iaitu warna, rasa dan
baunya.

Dalilnya:
Hadis yang diriwayatkan daripada Anas r.a berkata: Adalah nabi saw ketika
buang air besar, aku bawakan kepada baginda air untuk bersuci.

(hadis riwayat Bukhari dan Muslim)

3) Najis Berat

la adalah najis anjing dan babi serta yang lahir dari kedua-duanya atau salah
satu dari keduanya.

Cara menyucikannya:

Dibasuh tujuh kali (dengan air mutlak) dan salah satunya air bercampur tanah
Dalilnya:

Sabda Rasulullah saw : “Menyucikan bekas di kalangan kamu sekiranya ia
dijilat anjing hendaklah dengan cara membasuhnya 7 kali, basuhan pertama
dengan air bercampur tanah”. (hadis riwayat Muslim)
** Renungan

Para saintis telah menemui bahawa tanah mengandungi bahan tertentu, jika
ia bercampur dengan bakteria dan kuman, maka ia akan mematikannya serta-
merta. Air liur anjing mengandungi bahan yang berbahaya kepada manusia,
dan tidak boleh menghilangkannya kecuali dengan tanah.

Praktikal cara membersihkan najis

Sebelum melaksanakannya, kita perlu pastikan dua perkara berikut:

SMU(A) Meheliah, Tumpat, Kelantan

1. Adanya najis itu dengan yakin. Sekiranya tidak yakin najis itu ada,
maka tidak perlu untuk membersihkannya kerana asal sesuatu seperti
tanah, pakaian, peralatan rumah dan seumpamanya adalah kekal
sucinya. Maka tidak perlu seorang muslim itu syak atau ragu-ragu
kesuciannya.

2. Menentukan jenis najis, sama ada ianya najis ringan, najis sederhana
atau najis berat.

** info penting
Tidak wajib mengeringkan air kencing budak lelaki dengan tisu, kerana
menghilangkan zat najis itu bukanlah syarat pada menyucikan najis ringan.
Cara membersihkan najis ringan
Kencing kanak-kanak : merenjiskan air mutlak di atas air kencing itu sehingga
meratainya
Cara membersihkan najis sederhana
Darah:
1. Menghilangkan darah dengan apa-apa cara yang sesuai
2. Disiram air mutlak pada kain sehingga hilang sifat-sifat darah iaitu
warna, rasa dan bau.
Cara membersihkan najis berat
Tahi anjing :
Disiram air bercampur tanah di atas kasut tersebut sekali sahaja

1.
2. Menghilangkan tahi anjing dengan apa-apa cara yang sesuai
3. Disiram air mutlak pada kasut tersebut 6 kali

SMU(A) Meheliah, Tumpat, Kelantan

Pelajaran 9
ISTINJAK

Definisi istinjak (membersih najis)

Istinjak dari sudut bahasa : Selamat iaitu terhindar daripada penyakit, atau
bukit iaitu kawasan tanah tinggi, atau sisa buangan iaitu sesuatu yang keluar
dari dubur.

Istinjak dari sudut istilah syarak : Menghilangkan sesuatu yang keluar dari dua
saluran (qabul atau dubur), sama ada dengan membasuh atau menyapu
dengan batu dan seumpamanya pada tempat keluar najis dan kawasan yang
berhampiran dengannya.

Istinjak juga dinamakan jstitobah (membersih najis) dan istiimar sekiranya
menggunakan batu.

Pensyariatan Istinjak
Antara dalil disyariatkan Istinjak :

1. Firman Allah swt:
“Di dalam masjid itu ada orang-orang lelaki yang suka (mengambil berat)
membersihkan (mensucikan) dirinya dan Allah Mengasihi orang-orang yang
membersihkan diri mereka (zahir dan batin)”

(surah at Taubah : 108)

Ketika diturunkan ayat ini, Rasulullah saw bersabda : Wahai kaum Ansar,
sesunguhnya Allah swt telah memuji kamu dalam urusan bersuci. Dengan
apakah kamu semua bersuci?. Mereka menjawab: Kami berwuduk untuk
solat, kami mandi janabah dan kami menyucikan najis dengan air. Baginda
berkata: Itulah caranya, maka hendaklah kamu lakukan perkara tersebut.
(hadis riwayat lbnu Majah)

2. Rasulullah saw bersabda : Apabila seorang daripada kamu keluar untuk
membuang air besar, maka bawalah bersamanya tiga biji batu untuk bersuci
dengannya, kerana sudah memadai bersuci dengan batu-batu tersebut.

(Hadis riwayat Ahmad, Abu Daud, Nasai,lbnu Majah dan Daraqutni)

SMU(A) Meheliah, Tumpat, Kelantan

Hukum beristinjak

Hadis ini menunjukkan secara jelas pensyariatan Istijmar iaitu istinjak dengan
batu. Istinjak itu wajib pada najis yang keluar dari qubul (kemaluan depan)
atau dubur (kemaluan belakang), walaupun yang keluar itu adalah jarang
berlaku seperti darah. Cara paling baik adalah dimulakan dengan beristinjak
dengan batau dan seumpamanya kemudian gunakan air, kerana batu itu
menghilangkan zat najis dan air menghilangkan kesan najis tanpa bercampur
dengannya.

Syarat-syarat beristinjak

Sekiranya menghadkan pada salah satu daripada keduanya, maka air adalah
lebih baik, kerana ia menghilangkan zat najis dan kesannya, berbeza dengan
perkara lain.

Harus beristinjak dengan air mutlak. la adalah asal pada menyucikan najis,
juga diharuskan beristinjak dengan setiap benda beku dan kasar yang dapat
menghilangkan najis seperti batu dan kertas dan sebagainya.

Disyaratkan beristinjak dengan air itu ialah air mutlak, bukan air musta’mal
(yang telah digunakan) dan tidak juga air mutanajjis (bercampur najis).

Disyaratkan beristinjak dengan sesuatu selain daripada air adalah seperti
berikut:

1- Sesuatu yang digunakan untuk beristinjak itu adalah suci.

2- Sesuatu yang digunakan untuk beristinjak itu dapat menghilangkan
najis. Tidak boleh beristinjak dengan kaca kerana ia licin dan tidak
menghilangkan najis.

3- Sesuatu yang digunakan untuk beristinjak itu tidak dimuliakan. Tidak
boleh beristinjak dengan roti dan tulang.

4- Menggunakan benda tersebut sebelum kering najis yang keluar dari
qubul atau dubur.

5- Najis yang keluar itu tidak melebihi daripada papan punggung atau
hasyafah zakar dan perkara yang seumpamanya pada tempat keluar
kencing bagi perempuan (faraj).

6- Tidak berpindah (najis) dari tempat keluar najis semasa ia keluar.

7- Tidak kurang sapuan itu daripada tiga batu atau perkara yang
menggantikannya. Termasuk dalam erti batu-batu tersebut ialah tiga
bucu batu.

SMU(A) Meheliah, Tumpat, Kelantan

** Info Penting

Tisu kertas boleh digunakan untuk beristinjak, tetapi berusahalah agar dapat
beristinjak dengan air sekiranya mampu. Pada tahun 1963, di Dundee,
England, telah berlaku penyakit Typhoid yang merebak dengan begitu cepat.
Seluruh masyarakat telah melakukan pelbagai usaha untuk menghentikan
penyebaran penyakit ini. Pada akhirnya, para saintis sepakat untuk memberi
amaran/peringatan kepada orang ramai agar tidak menggunakan kertas di
tandas dan menggantikannya dengan air bagi menghentikan penyebaran
penyakit berjangkit ini. Orang ramai menyahut saranan tersebut. suatu
kejutan besar, wabak itu benar-benar telah berhenti dan dapat
mengekangnya.

Perkara yang harus/boleh beristinjak dengannya : batu, kertas dan tisu.

Perkara yang tidak boleh beristinjak dengannya : tulang, makanan, kaca dan
tin.

Hikmah disyariatkan istinjak

Disyariatkan istinjak kerana beberapa hikmah, antaranya:
1. Terselamat daripada salah satu penyebab azab kubur.

suatu hari Rasulullah saw melintasidua kubur, lalu baginda
berkata,: “Sesungguhnya mereka berdua sedang diseksa, kedua-
duanya tidaklah diseksa disebabkan perkara yang besar

(menurut pandangan kamu) . Salah seorangnya diseksa kerana tidak
membersihkan dengan sempurna ketika membuang air kecil,
manakala seorang lagi suka mengadu domba antara manusia.”

(hadis riwayat Bukhari)

Tidak membersihkan dengan sempurna air kencing itu termasuklah
orang yang membuang air kecil dengan cepat sebelum habis keluar
semua air kencingnya atau orang yang meninggalkan Istinjak atau
mengabaikannya.

2. Tahi dan air kencing adalah antara benda kotor bagi orang yang
normal. Hikmah ini menuntut supaya perlunya dihilangkan kedua-dua
najis tersebut.

SMU(A) Meheliah, Tumpat, Kelantan

3. Istinjak adalah cara yang cukup baik dari sudut perubatan dan
pencegahan (penyakit) yang berkesan. llmu parasitology menyatakan
Istinjak adalah cara yang terbaik untuk melindungi  daripada
tersebarnya penyakit parasit kepada orang lain dan menghalang
bentuk jangkitan daripada terkena kepada orang lain.

4. |Istinjak adalah antara cara menghilangkan kotoran yang akan dapat
menyihatkan diri dan masyarakat.

5. Mendapat kasih sayang Allah dan keredhaanNya, kerana firman Allah
swt:“Sesungguhnya Allah mengasihi orang-orang yang banyak
bertaubat dan mengasihi orang-orang yang sentiasa mensucikan diri”.

(surah al Bagarah : 222)

Pelaksanaan amali (cara beristinjak)
1. Cara istinjak dengan air

Dibasuh tempat keluar najis dengan air mutlak sehingga hilang zatnya dan
hilang sifat-sifatnya iaitu warna, rasa dan bau. Cara yang paling baik ialah
menyiram air dengan tangan kanan dan menggosok tempat keluar najis
dengan tangan kiri. Kemudian basuh tangan dengan baik selepas itu.

2. Cara istinjak dengan batu (istijmar)

Istijmar boleh dilakukan dengan perbagai cara, tetapi yang paling sempurna
ialah menyapu batu mula dari hadapan papan punggung kanannya hingga ke
hujungnya kemudian menyapu pada papan punggung kirinya hingga ke
tempat ianya bermula. Seterusnya menyapu batu kedua dari hadapan papan
punggung kirinya seperti itu juga. Kemudian menyapu batu ketiga pada dubur
dan kedua papan punggung (kawasan berhampiran dubur). Sekiranya tidak
suci lagi tempat itu maka hendaklah ditambah bilangannya. Disunatkan
melakukannya pada jumlah yang ganjil seperti lima atau tujuh dan
seumpamanya.

SMU(A) Meheliah, Tumpat, Kelantan

g coldl ol 33 5 lghy claeVh ade allae o OF Lile

Kita perlu menjaubhi situasi tidak cakna dengan kebersihan tandas, antaranya:

e Tidak buang tisu dan lain-lain yang boleh menyebabkan pencemaran . L. . .
tandas dan tersumbat saluran air. Sl y oLl 95 Egsl & L 055 W gk y Ul N

Mg iy ) 5
Ra-j.zino\.:l\ﬂ.g\.;.pi\j? °

il g oldl ol 5s Ol ol e Sy j5all ) o
e Mengabaikan kebersihan tandas selepas menggunakannya. ez A u'ﬂb'fu e JL2)

e Membiarkan paip air terbuka

e Melukis gambar dan menulis di pintu dan dinding tandas

14



SMU(A) Meheliah, Tumpat, Kelantan

Pelajaran 10
WUDUK

Definisi Wuduk (air sembahyang)
Wuduk dari sudut bahasa : diambil daripada perkataan (3sL>ll) iaitu elok

dan berseri-seri.

Wuduk dari sudut istilah syarak : menggunakan air pada anggota tertentu
yang dimulai dengan niat.

Perkataan (;}Jp}ﬂ) huruf wau berbaris atas ialah nama bagi air yang

digunakan untuk berwuduk.

Pensyariatan wuduk
Antara dalil disyariatkan wuduk :

1) Firman Allah swt :

“Wahai orang-orang yang beriman, apabila kamu hendak mengerjakan
sembahyang (padahal kamu berhadas kecil), maka (berwuduklah) iaitu
basuhlah muka kamu, dan kedua belah tangan kamu meliputi siku dan
sapulah sebahagian dari kepala kamu dan basuhlah kedua belah kaki kamu
meliputi buku lali”. (surah al Maidah : 6)

2) Sabda Rasulullah saw : “Tidak diterima solat orang yang berhadas sehingga
dia berwudhuk”. (hadis riwayat Bukhari dan Muslim)

** Perbendaharaan kata

(;.315 13]) apabila kamu ingin mendirikan solat

(320 J)) beserta siku

(U;;Q\ Ls51) beserta dua buku lali

(=5 V) tidak sah

(¢)~L>-T) terbatal wudhuknya

3) ljmak ulamak

Ulamak telah sepakat tentang pensyariatan wudhuk semenjak zaman

Rasulullah saw sehingga hari ini, maka ia telah menjadi perkara yang
dimaklumi dalam agama.

SMU(A) Meheliah, Tumpat, Kelantan

** info penting

Perkara asas yang telah diketahui di dalam agama ialah perkara yang tidak
boleh orang Islam tidak mengetahuinya, seperti kewajipan solat,
pengharaman arak, zina dan seumpamanya.

Hukum wuduk

Diwajibkan wuduk bagi tiga perkara:
1. Solat
2. Tawaf
3. Menyentuh al Quran dan membawanya

Disunatkan berwuduk berdasarkan sabda Rasulullah saw: “dan tidaklah orang
yang menjaga wuduk itu kecuali seorang yang beriman”.
(hadis riwayat Ibnu Majah)

Wuduk menjadi sunat muakkad pada beberapa tempat, antaranya: membaca
al Quran, berzikir pada Allah dan sebelum tidur.

** Renungan

Rasulullah saw bersabda: “Barangsiapa berwuduk seperti wudukku ini,
kemudian solat dua rakaat dan tidak berbicara dalam hati [tentang urusan-
urusan dunia] semasa dalam kedua rakaat tadi, maka diampunikan dosa-
dosanya yang telah lalu”. (hadis riwayat Bukhari)

Syarat wuduk
Syarat wuduk ada dua jenis: Syarat wajib wuduk dan Syarat sah wuduk

Pertama : Syarat wajib wuduk
1. Berakal : Tidak wajib bagi orang gila dan hilang akal kerana ia bukan
mukallaf.
2. Baligh : Tidak wajib wuduk bagi yang belum baligh sama ada lelaki
atau perempuan.

SMU(A) Meheliah, Tumpat, Kelantan

3. Mampu mendapatkan air dan menggunakannya : Tidak wajib bagi szl ul" JRCAR, u"@}* ul" C2 N s Iy R N S).Lﬂt v
orang sakit yang tidak mampu menggunakan air atau mempunyai air ’ ) o )
tetapi hanya cukup untuk digunakan pada keperluan lain seperti untuk -9;15‘ Jw s > i ooy Q—Q) el olis
minum.

Kedua : Syarat sah wuduk ;f'p)ﬂﬂ -]’);3' S Lt

1. Islam : Tidak sah wuduk orang kafir.

2. Mumayyiz : Tidak sah wuduk orang yang tidak mumayyiz. }\5 s 929 22 e r}\.w\ﬂ )
3. Anggota wuduk bersih dari najis : Jika terdapat najis pada anggota sl p S G P _}:e-‘-"'j‘ Y

tersebut maka wajiblah menghilangkannya terlebih dahulu sebelum
berwuduk.

Ll et inld Lde @SS 0] Lauld e s gl sliasl B b LY
o325l 3 Y

4. Suci daripada haid dan nifas : Tidak sah wuduk orang yang haid dan

nifas ;wy;u{aﬂ:-;)*bjc-‘égy\éi w‘.ﬁ.ﬂb#‘y;w‘ L€

5. Menghilangkan perkara yang menghalang air sampai ke anggota &ﬁ”‘jj‘ ré’d‘ J-‘ i)jgi VIl « r"-'ﬂ c}i U JJ*’J c-‘i L 3-“)! -©
wuduk : Pada anggota yang wajib dibasuh itu tidak ada sesuatu yang .. L .
menghalang air pada kulit seperti cat dan gam. Yemmad® AN 2 L el J e s & Fl s
** Pengilat kuku menghalang air daripada sampai ke kulit, maka e el TR o U o **
wuduk tidak sah. 25 C™ e ' IS

6. Meratakan air wuduk pada kulit : iaitu meratakan air pada seluruh ot (J il gzl el s el oy O sghall sUG 3,80 o I
bahagian anggota yang wajib dibasuh sehingga tidak ada bahagian o . X
anggota yang tertinggal. (s A3 Y] e e A Y

D s g2l O

Rukun wuduk

Rukun wuduk ialah perkara yang tidak sah wuduk kecuali dengannya. Maka . . .
sesiapa yang meninggalkan salah satu daripadanya atau sebahagian 9 L sy 5} St HEIN! 9}-"4)5‘ = Y L}J\ L) s 9}«’0}\ ‘.JK)\
daripadanya, maka tidak sah wuduknya.

0552y s 4 Lgan

SMU(A) Meheliah, Tumpat, Kelantan

Rukun wuduk ada enam, iaitu: Ly 9}@}5\ QL()\;

1. Niat: dad & aly e pk e salall e Al Bale s podl OV 1R
Kerana wuduk adalah ibadat dan dengan niatlah yang membezakan . i
ibadat dengan perkara lain. Niat ialah keinginan atas sesuatu perkara, Bk J)‘ J«»G Lo LB gy Al g il J= alady U nde ;64"-3‘
diikuti dengan perbuatannya. Tempat niat adalah di dalam hati. s s s . ) )
Waktunya ketika mulai membasuh muka. Disunatkan melafazkan niat &y 2y ssodll Cust b 2 OLL Ay Bdd) gy e )

dengan lidah seperti “Sahaja Aku berwuduk” atau “Sahaja Aku

A S oY G
mengangkat hadas kecil kerana Allah Taala”. J Aol &

2. Membasuh muka : _ ' . g Nb 3 Jj_ﬁ Y N e N I . I W
Sempadan muka adalah dari anak rambut hingga ke bawah dagu (dari . .
segi panjangnya), dan dari telinga ke telinga (dari segi lebarnya). Lo e 03N ) O3Y)

3. Membasuh kedua tangan hingga ke siku " .
4. Menyapu sebahagian kepala :
walaupun rambutnya selagi ianya dalam sempadan kepala. Jjjg\ Sed 3 csls Lo nd Jy o U‘U‘ an pen

5. Membasuh kedua kaki beserta buku lali

W‘C&)‘J‘J .0

6. Tertib:

jaitu pertamanya bermula dengan niat ketika membasuh muka, Y \ s iy ‘ s 5 S ;

kemudian membasuh muka, dua tangan,sapu sebahagian kepala, (i £ oo ] Je RS 4 ) s s & dﬁg’ C Al

seterusnya membasuh kedua kaki. . . £ . R

y U Y S e SO

Sunat wuduk s 32 )| ey
Sunat wuduk ialah perkara yang diberi pahala kepada orang vyang alail=) (S ug'S S 2 s o ) UU@ Yy el Ol {5'“ e s 325y
melakukannya dan tidak membatalkan wuduk dengan meninggalkannya, Az

tetapi hendaklah memelihara dan mengambil berat tentangnya kerana M e Ly MBI LA ("ww) e

mencontohi nabi kita Muhammad saw.

Antara sunat wuduk : Dol e e

1. Membaca (V-;-JJ\ o) M —«) ketika memulakan wuduk. Ui ol s o X o
P dsh 0L s so dl shinl dis D) ey OF L

oSl s LY

2. Membasuh kedua pergelangan tangan

10.

11.

12.

SMU(A) Meheliah, Tumpat, Kelantan

Membersihkan gigi dengan siwak, berus gigi atau perkara yang
seumpama siwak.

** Renungan

Rasulullah saw bersabda : ”Kalaulah tidak memberatkan kepada
umatku, nescaya aku akan menyuruh mereka untuk bersiwak setiap
kali solat”. (hadis riwayat Bukhari)

Berkumur-kumur

Memasukkan air ke dalam hidung menggunakan tangan kanan dan
menghembuskannya dengan tangan kiri

Menyapu seluruh kepala

Menyelati celah-celah jari tangan dan kaki dengan air. Menyelati jari
tangan dengan cara memasukkan jari tangan antara satu sama lain
dan Menyelati jari kaki dengan cara memasukkan jari kelingkin tangan
kiri (di celah-celah jari kaki)

Menyapu kedua telinga bahagian luar dan dalamnya

Melakukan setiap rukun dan sunat wuduk sebanyak tiga kali.
Mendahulukan pihak kanan iaitu mendahulukan anggota kanan
sebelum kiri ketika membasuh tangan dan kaki.

Menggosok iaitu melalukan tangan pada anggota wuduk ketika
membasuhnya.

Melebihkan had basuhan ghurrah dan tahjil :

Ghurrah: Membasuh hadapan kepala, bahagian leher beserta muka.
Tahjil : Membasuh bahagian atas daripada siku pada kedua-dua
tangan dan bahagian atas daripada buku lali pada kedua-dua kaki.

** Renungan
Rasulullah saw bersabda: “Sesungguhnya umatku akan dipanggil pada
hari kiamat dalam keadaan putih bercahaya kerana kesan-kesan
wuduk. Barang siapa di antara kamu mampu memanjangkan warna
putih dan cahayanya, hendaklah dia lakukan”.

(Hadis riwayat Bukhari dan Muslim)

Dari Anas r.a berkata: Nabi saw berwuduk dengan 1 mud air (secupak
: 750 ml)
(Hadis riwayat Bukhari dan Muslim)

SMU(A) Meheliah, Tumpat, Kelantan

13. Muwalat iaitu membasuh anggota wuduk berturut-turut tanpa
terhenti, dengan cara membasuh anggota seterusnya sebelum kering
basuhan anggota sebelumnya.

14. Bersederhana dalam penggunaan air tanpa membazir atau terlalu
sedikit menggunakan air.

15. Tidak bercakap semasa berwuduk tanpa apa-apa keperluan.

16. Berdoa selepas selesai berwuduk
“Aku naik saksi tiada Tuhan yang disembah melainkan Allah, Tuhan
yang Esa tiada sekutu bagiNya, dan aku naik saksi bahawa Nabi
Muhammad itu hamba dan pesuruhNya. Ya Allah, jadikan daku
daripada golongan vyang bertaubat, jadikanlah daku daripada
golongan yang bersih, dan jadikanlah daku daripada golongan hamba
Engkau yang soleh.”

17. Solat sunat dua rakaat selepas berwuduk.

gl fois &t (g bl p8 e mladl clasl) e TV Y

Perkara yang membatalkan wuduk \
syl il 5
Wuduk terbatal dengan sebab 5 perkara :

1. Apa-apa yang keluar dari qubul atau dubur sama ada yang keluar itu : 4\-,«5"7 sl 9}5’;}\ iz

biasa seperti air kencing, tahi, darah atau angin, ataupun yang luar
biasa seperti ketulan batu, sama ada yang keluar itu suci atau najis.

2. Tidur tidak tetap (papan punggung) : Tetap (papan punggung) ialah
orang yang duduk dan tempat duduknya bersentuhan dengan lantai.
Tidak tetap (papan punggung) ialah terdapat ruang kosong antara
tempat duduknya dengan lantai. Orang yang tidur dalam keadaan
tetap (papan punggung), maka tidak batal wuduknya.

3. Hilang akal dengan sebab mabuk, pitam, sakit atau gila kerana
manusia apabila menghidapi salah satu perkara tersebut
berkemungkinan akan keluar daripadanya sesuatu tanpa disedarinya.

SMU(A) Meheliah, Tumpat, Kelantan

4. Lelaki menyentuh isterinya atau perempuan ajnabi tanpa berlapik.
lanya membatalkan wuduk orang yang menyentuh dan orang yang
disentuh.

5. Menyentuh kemaluan sendiri atau orang lain sama ada qubul atau
dubur dengan tapak tangan dan jari-jari tanpa berlapik. Menyentuh
dengan belakang tapak tangan atau hujung jari, tidak membatalkan
wuduk walaupun tanpa berlapik.

Cara wuduk orang yang berbalut anggota wuduk

Jabirah ialah kayu atau buluh yang diikat pada anggota yang patah atau
terseliuh untuk mencantum semula. Termasuk dalam pengertian ini ialah
pembalut anggota yang patah dengan plaster (kapas pembalus luka).
Termasuk dalam hukum ini ialah balutan luka walaupun di kepala dan
seumpamanya pada tempat-tempat yang dilakukan pembedahan.

Orang yang berbalut anggota wuduknya perlu melakukan tiga perkara:

e Membasuh bahagian yang sempurna pada anggota yang cedera

e Menyapu keseluruhan balutan atau bahagian anggota yang sakit
dengan air.

e Bertayamum dengan debu bahagian yang cedera bagi mengantikan
basuhan anggota yang sakit.

Menyapu anggota yang sakit tiada tempoh, ianya berterusan selagi terdapat
keuzuran. Apabila hilang keuzurannya maka batallah Menyapu anggota
tersebut dan wajib dibasuh. Wajib bagi pesakit ini mengadakan solat selepas
hilang keuzuran itu pada keadaan berikut :

1- Apabila diletakkan balutan itu dalam keadaan tidak suci dan tidak
dapat dibuka

2- Apabila diletakkan balutan itu pada anggota tayamum : muka dan
kedua tangan

3- Apabila balutan itu menutupi sebahagian besar anggota yang sihat
melebihi kadar yang sepatutnya.

SMU(A) Meheliah, Tumpat, Kelantan

Hikmah disyariatkan wuduk

1.

4.

Wuduk adalah sebab diampunkan dosa.

Rasulullah saw bersabda “Barang siapa yang berwuduk dan

memperelokkan wuduknya, maka akan keluarlah dosa-dosa dari

badannya, sehingga ianya akan keluar dari bawah kuku-kukunya.”
(Hadis riwayat Muslim)

Wuduk adalah sebab diterima doa.

Rasulullah saw bersabda: "Tidaklah seorang muslim yang tidur malam
dengan berzikir dalam keadaan berwuduk, kemudian bangun di
tengah malam dan berdoa kepada Allah agar diberi kebaikan dunia
dan akhirat, kecuali Allah akan mengkabulkan permintaan tersebut
untuknya." [Hadis riwayat Abu Daud dan Ibnu Majah]

Wuduk adalah tanda keimanan
Rasulullah saw bersabda: “Bersuci itu sebahagian dari iman”
(Hadis riwayat Muslim)

Wuduk mempunyai banyak faedah, antaranya:

e Melindungi dari penyakit berjangkit : Membasuh tangan
akan menghilangkan banyak kuman yang menyebabkan
beberapa jenis penyakit berjangkit.

e Melancarkan peraliran darah : Membasuh tangan dan muka
membantu pengecutan dan pengembangan urat bulu roma di
lapisan permukaan kulit. Ini  menyumbang kepada
peningkatan pergerakan jantung dan pernafasan.

e Melindungi dari penyakit pernafasan : Menyedut air ke
hidung akan mencucikan saluran hidung dari kebanyakan
jenis bakteria yang terkumpul sekitarnya

e Melindungi dan membersihkan mulut serta menguatkan
otot-otot muka Berkumur menguatkan gigi dan
membersihkannya dengan mengeluarkan sisa makanan.
Berkumur juga menguatkan beberapa otot muka dan
mengekalkan kesegaran muka dan bentuknya.

e Merehatkan badan Membasuh kedua kaki dan
menggosoknya membantu untuk merasa selesa dan tenang,
ini kerana kaki mengandungi refleksi yang memberi kesan
kepada seluruh tubuh.

SMU(A) Meheliah, Tumpat, Kelantan

Pelaksanaan amali wuduk

Marilah kita belajar daripada Fathi tentang cara berwuduk

1.
2.

10.

11.
12.
13.
14.

15.

Buka pili air dengan kadar sesuai

Saya menyebut ((.-?-Jj\ g A )

Saya membasuh kedua tangan sebanyak tiga kali

Saya berkumur-kumur sebanyak tiga kali

Saya memasukkan air ke dalam rongga hidung (menggunakan tangan
kanan) kemudian menghembuskannya (menggunakan tangan Kkiri).
Saya mengulangi perkara tersebut sebanyak tiga kali

Saya membasuh muka dan berniat wuduk ketika membasuh bahagian
pertama daripada muka

Saya membasuh tangan kanan sehingga ke siku sebanyak tiga kali
Saya membasuh tangan kiri sehingga ke siku sebanyak tiga kali

Saya menyapu kepala sebanyak tiga kali

Saya menyapu kedua telinga bahagian luar dan dalamnya sebanyak
tiga kali

Saya membasuh kaki kanan sehingga ke buku lali sebanyak tiga kali
Saya membasuh kaki kiri sehingga ke buku lali sebanyak tiga kali

Saya menutup pili air

Saya berdoa :

“Aku naik saksi tiada Tuhan yang disembah melainkan Allah, Tuhan
yang Esa tiada sekutu bagiNya, dan aku naik saksi bahawa Nabi
Muhammad itu hamba dan pesuruhNya. Ya Allah, jadikan daku
daripada golongan yang bertaubat, jadikanlah daku daripada
golongan yang bersih, dan jadikanlah daku daripada golongan hamba
Engkau yang soleh.”

Kemudian saya solat sunat dua rakaat selepas berwuduk

SMU(A) Meheliah, Tumpat, Kelantan

Pelajaran 11
MANDI

Definisi Ghusl (Mandi)
Ghus/ dari sudut bahasa : Mengalirkan air ke atas sesuatu.

Ghusl dari sudut istilah syarak : Mengalirkan air ke seluruh badan dengan niat
tertentu.

Pensyariatan Mandi

Mandi disyariatkan dalam agama Islam, sama ada ianya untuk bersuci dan
mengangkat hadas atau untuk kebersihan, menyejukkan tubuh dan
menambahkan kecergasan badan.

Pensyariatan Mandi ini berdasarkan al Quran, hadis dan ijmak ulamak

1. Firman Allah swt : "dan jika kamu berjunub (berhadas besar) maka
bersucilah dengan mandi wajib". (Surah al Maidah : 6)

2. Sabda Rasulullah saw : “Menjadi tanggungjawab setiap muslim untuk
mandi satu hari pada setiap minggu (7 hari) dengan membasuh
kepala dan badannya”. (hadis riwayat Bukhari dan Muslim)

** perbendaharaan kata

(Le>) berlaku pada seseorang itu hadas besar

('9 ) hendaklah kamu mandi

(=) tidak sepatutnya orang Islam meninggalkannya

((Am«) orang beriman, berakal dan sampai umur dipertanggungjawabkan

(L 52) hari jumaat

3. Sepakat kata ulamak :
Ulamak mujtahid telah sepakat bahawa mandi bagi orang yang
berhadas besar adalah wajib dan merupakan syarat sah ibadah.
Mandi untuk membersihkan badan adalah sunat dan tidak ada
perbezaan pendapat dalam perkara ini.

SMU(A) Meheliah, Tumpat, Kelantan

Hukum Mandi
Mandi terdapat beberapa hukum yang berbeza mengikut jenis mandi.

1. Mandi wajib : Mandi bagi (melaksanakan) sesuatu ibadah yang
memerlukan kepada bersuci yang mana tidak sah jika tidak mandi,
apabila terdapat sebabnya iaitu berjunub, haid, melahirkan anak dan
lain-lain.

2. Mandi Sunat : Mandi bagi (melaksanakan) sesuatu ibadah yang mana
ianya sah tanpa mandi, namun syarak mengalakkannya kerana banyak
tujuannya seperti mandi hari Jumaat, mandi dua hari raya. lanya
dinamakan sebagai mandi sunat

3. Mandi Harus : Mandi bagi (melaksanakan) sesuatu ibadah yang mana
ianya sah tanpa mandi. Disyariatkan kerana tujuan membersihkan
diri, menyejukkan dan mencergaskan badan.

Perkara yang mewajibkan mandi

Perkara yang mewajibkan mandi terdapat 6 perkara, 3 daripadanya berlaku
pada lelaki dan perempuan dan 3 perkara lagi hanya berlaku pada
perempuan.

1) Perkara yang mewajibkan mandi yang berlaku pada lelaki dan perempuan

e Bersetubuh Bersetubuh mewajibkan mandi. Jimak ialah
memasukkan seluruh hasyafah zakar (kepala kemaluan lelaki) ke
dalam faraj (kemaluan perempuan) walaupun pada dubur. Begitu juga
sama ada orang yang bersetubuh secara berlapik (zakar disaluti
dengan sesuatu) atau tidak, sekalipun tidak keluar air mani. Orang
yang memasukan zakar dan orang yang dimasukkan zakar padanya
adalah sama hukumnya pada wajibnya mandi.

e Keluar Air Mani : Tidak ada beza sama ada keluar air mani dengan
cara bersetubuh, bermimpi, beronani, memandang (penuh syahwat)
atau tanpa apa-apa sebab. Begitu juga sama ada keluar air mani itu
ketika tidur atau ketika sedar bagi lelaki atau perempuan.

e Meninggal dunia : (Apabila) orang Islam mati, maka saudara-
saudaranya di kalangan orang Islam wajib memandikannya sekiranya
dia bukan mati syahid dalam peperangan. Mandi tersebut adalah
fardu kifayah. Apabila sebahagian kerabatnya atau orang lain
melakukannya maka gugurlah kewajipan itu daripada orang lain dan
apabila tidak ada seorang pun yang melakukannya maka semuanya
akan berdosa.

SMU(A) Meheliah, Tumpat, Kelantan

2) Perkara yang mewajibkan mandi hanya berlaku pada perempuan

e Haid : Haid ialah darah semulajadi yang keluar dari pangkal Rahim
perempuan selepas usia baligh dalam keadaan sihat dan dengan
berhentinya haid maka wajib mandi. Manakala istihadah ialah darah
yang keluar dari pembuluh darah di pangkal Rahim dalam keadaan
sakit. Maka memadai dengan hanya membasuh darah tersebut dan
tidak wajib mandi.

o Nifas : Nifas ialah darah yang keluar selepas kosong Rahim daripada
kandungan setelah melahirkan anak. Nifas adalah sama seperti haid
dalam semua hukumnya. Maka wajib mandi dengan keluarnya darah
nifas.

e Melahirkan anak : Melahirkan anak itu wajib mandi sekalipun tidak
keluar darah selepas itu kerana anak adalah terhasil daripada air mani
perempuan dan air mani lelaki.

Rukun mandi
Mandi terdapat 2 rukun :

1. Niat : waktunya ketika jirusan pertama, kerana tubuh badan dalam
masalah mandi ini adalah seperti satu anggota. Apabila berhimpun
padanya dua perkara yang mewajibkan mandi atau lebih seperti
bersetubuh dan keluar air mani, maka memadai untuk kedua-dua
perkara tersebut dengan satu niat mandi. Niat adalah dengan hati dan
disunatkan melafazkannya seperti : “Sahaja aku mengangkat hadas
besar kerana Allah Taala”.

2. Meratakan seluruh badan dengan air mutlak pada kulit dan
bulu/rambut serta menyampaikan air ke bahagian dalam rambut dan
pangkalnya.

** Renungan

Rasulullah saw bersabda : “Barangsiapa yang membiarkan sehelai rambut
tidak dibasuh ketika mandi junub, maka pastilah akan diperlakukan sekian,
sekian dengan api neraka”.

(Hadis riwayat Abu Daud).

SMU(A) Meheliah, Tumpat, Kelantan

Perkara sunat mandi

Perkara sunat mandi junub adalah banyak, antaranya :

1.

Membaca Bismillah

Membasuh kotoran yang ada pada badan seperti air mani dan
seumpamanya daripada kotoran yang suci dan najis sebelum mandi.

Berwudhuk dengan wuduk yang sempurna dan boleh melewatkan
membasuh kaki sehingga selesai mandi.

Menjirus air ke atas kepala sebanyak tiga kali dengan menyelati
rambut supaya sampai air ke pangkal rambut.

Menjirus sebelah kanan badan kemudian sebelah kiri dengan
menggosoknya

Mengulangi perbuatan mandi sebanyak tiga kali sebagai kias pada
(perbuatan) wuduk.

Apabila perempuan mandi kerana haid atau nifas, maka hendaklah
dia mengambil secebis kapas atau seumpamanya dan diletakkan
padanya kasturi atau wangian, lalu digunakan untuk mewangikan
tempat (keluar darah tersebut) dan untuk menghindari bau yang tidak
disukai

Diriwayatkan bahawa Asma r.a. pernah bertanya kepada Nabi SAW
tentang cara mandi bagi perempuan yang telah suci dari haid.
Kemudian baginda bersabda, " Ambillah air dan daun bidara, lalu
cucilah bekas tempat keluar darah (kemaluan) sehingga benar-benar
bersih. Setelah itu, tuangkanlah air ke atas kepala sambil digosok-
gosok dengan kuat sehingga air itu sampai ke akar-akar rambutnya,
lalu tuangkanlah air lagi ke atas kepala. Setelah itu, ambillah secebis
kain atau kapas yang telah dilumur kasturi, lalu bersihkanlah lagi
dengannya."

SMU(A) Meheliah, Tumpat, Kelantan

Mandi-mandi sunat

Mandi-mandi sunat itu banyak, antaranya :

1.

Mandi hari Jumaat : Sunat mandi hari Jumaat bagi orang yang ingin
menghadiri solat Jumaat sekalipun dia tidak wajib ke atasnya solat
Jumaat seperti orang musafir, perempuan atau kanak-kanak.
Rasulullah saw bersabda: “Apabila salah seorang daripada kamu
mahu pergi mendirikan solat Jumaat, hendaklah dia mandi”.

(Hadis riwayat Bukhari dan Muslim)

Waktunya bermula dengan terbitnya fajar hari Jumaat. Waktu yang
paling baik ialah ketika ingin keluar untuk menunaikan solat Jumaat.

Mandi dua hari raya : Sunat mandi pada hari raya puasa dan hari raya
korban bagi orang yang ingin menghadiri solat hari raya dan orang
yang tidak menghadirinya kerana hari raya adalah hari berhias, maka
disunatkan mandi. Waktu Mandi dua hari raya bermula dari
pertengahan malam hari raya

Mandi dua gerhana : iaitu gerhana bulan dan gerhana matahari.
Disunatkan mandi pada kedua-duanya kerana ianya sama maksud
dengan jumaat dari segi disyariatkan melakukan kedua-duanya secara
berjemaah dan orang ramai berkumpul untuk melakukan kedua-dua
solat tersebut. Waktu mandi dua gerhana ini bermula dengan
berlakunya gerhana dan berakhir dengan hilangnya gerhana.

Mandi istisqa’ (solat minta hujan) : Disunatkan mandi sebelum keluar
untuk solat minta hujan sebagai kias kepada mandi dua gerhana.

Mandi kerana memandikan jenazah : Disunatkan mandi bagi orang
yang memandikan jenazah. Sabda Rasulullah saw : Orang yang
memandikan jenazah, maka hendaklah dia mandi.

(hadis riwayat Ahmad dan ashab sunan. Tirmizi mengatakan hadis ini
hadis hasan)

Mandi yang berkaitan dengan haji dan umrah iaitu :

Mandi untuk berihram haji atau umrah, mandi kerana masuk kota
Mekah, mandi untuk wukuf di Arafah, mandi untuk melontar di
Jamrah pada hari-hari Tasyrik dan mandi kerana memasuki kota
Madinah.

SMU(A) Meheliah, Tumpat, Kelantan

Hikmah disyariatkan mandi

Mandi terdapat banyak hikmah dan faedahnya, antaranya :

1.

Mendapat pahala : Mandi yang disyariatkan ini merupakan ibadat
dan orang yang melakukannya memperolehi pahala, kerana dengan
melakukan perkara ini merupakan mematuhi perintah syarak dan
mempraktikan hukumnya. Maka perkara ini terdapat ganjaran yang
besar.

Memperolehi kebersihan : Mandi itu menghilangkan perkara yang
tidak menyenangkan yang terdapat pada tubuh badan dan begitu
juga kotoran dan peluh yang keluar dari badan. Kebersihan hasil
daripada mandi ini melindungi tubuh daripada kuman vyang
menyebabkan penyakit.

Menghasil kecergasan : Mandi menjadikan tubuh badan itu segar dan
cergas seterusnya menghilangkan perasaan mengantuk, lemah dan
rasa malas, terutama selepas melakukan perkara yang mewajibkan
mandi seperti bersetubuh.

Melahirkan rasa mesra dan kasih sayang Mandi dapat
menghilangkan bau badan yang tidak disukai dan menjadikannya
harum. Bau yang wangi akan menimbulkan perasaan mesra, kasih
sayang dan saling menghormati sesama manusia. Kerana itulah
syarak menuntut seseorang itu mandi ketika menghadiri tempat
ramai orang berhimpun seperti mandi untuk solat Jumaat, mandi
untuk solat dua hari raya dan seumpamanya.

**info penting

Para doktor telah menemui bahawa antara sebab sakit belakang adalah
kerana melewatkan mandi junub.

SMU(A) Meheliah, Tumpat, Kelantan

Pelaksanaan amali (o) Gredadl

Pelaksanaan ini terbahagi kepada dua bahagian: ovend U ekt 1A iy

i) Cara mandi yang disunatkan

%yl 225 (§

iaitu cara mandi yang paling baik sebagai mencontohi sunah Rasulullah saw.

1. Mulakan mandi dengan niat dan melafazkannya secara lisan : Sahaja

aku mengangkat hadas besar kerana Allah Taala. J d S Sud B e Ll e Laldl g 2t fesddh e 1y
2. Membaca bismillah = A A D et Al LY

EW S ¥
T p ) e oy (s el AL g N s g

3. Membasuh tapak tangan tiga kali

4. Membasuh kemaluan dan dubur dengan tangan kiri dan membasuh

kotoran yang terdapat pada tubuh Sels” Wy },'pj:J\ .0

5. Berwuduk dengan wuduk yang sempurna i) Jﬁ‘@ & L u"‘Jj\ g;L‘ sl asb) 1
SINUFPPRER RN I EA W

6. Menjirus air ke atas kepala tiga kali serta menyelati rambut A & Ao oK G \

U o kel e V1 3 A

7. Membasuh sebelah kanan tubuh serta menggosoknya

8. Membasuh sebelah kiri tubuh serta menggosoknya

ii) Cara mandi yang wajib iaitu mandi yang dikira sah

1. Mulakan mandi dengan niat dalam hati : “Sahaja aku mengangkat M‘ L &= L «-P‘ 5 3“”‘)‘ 3-:.-‘-.5-“ (<
hadas besar kerana Allah Taala”. B i ;5‘3!\ ud 8J g AR JiL
2. Menijirus air ke seluruh tubuh dengan satu jirusan. Bl 9 8 0 ol Sl le" ) apl) LY

SMU(A) Meheliah, Tumpat, Kelantan

Pelajaran 11
TAYAMMUM

Definisi Tayammum

Tayammum dari sudut bahasa Tujuan/keinginan. Ungkapan

tayammum kepada si fulan, maksudnya saya inginkannya.

saya

Tayammum dari sudut istilah syarak : Menyampaikan tanah ke muka dan dua
tangan mengantikan wuduk dan mandi atau anggota daripada keduanya
dengan syarat tertentu.

Pensyariatan tayammum
Antara dalil pensyariatan tayammum ialah:

4. Firman Allah swt : "dan jika kamu sakit atau sedang dalam musafir
atau salah seorang di antara kamu datang dari tempat buang air atau
kamu bersentuh dengan perempuan, kemudian kamu tidak mendapat
air (untuk mandi atau berwuduk), maka hendaklah kamu bertayamum
dengan tanah (debu) yang suci, iaitu sapukanlah ke muka kamu dan
kedua tangan kamu". (Surah an Nisa’ : 43)

** Perbendaharaan kata

(d;b:;) sakit yang menghalang daripada menggunakan air secara umum
(;bi\jvj\) kawasan tempat rendah. Ini bahasa kiasan tentang berhadas
(\:\.géa) tanah yang mempunyai debu

(L::/b) suci

5. Rasulullah saw bersabda : “Kita diberi kelebihan berbanding orang
lain dengan tiga perkara: Dijadikan saf kita seperti saf malaikat, bumi
dijadikan untuk kita sebagai masjid dan dijadikan debunya untuk kita
sebagai alat bersuci apabila tiada air”

(hadis riwayat Muslim)

SMU(A) Meheliah, Tumpat, Kelantan

** Perbendaharaan kata

(Lli22) umat ini (umat nabi Muhammad saw) diberi kelebihan

(béJM) satu pendapat mengatakan: seperti barisan malikat di medan perang,

pendapat kedua: di dalam solat. Pendapat ketiga: dalam ketaatan kepada
Allah swt.

(L= /) tanah bumi

(\U.@Ja) suci lagi menyucikan

Hukum Tayammum

1. Wajib
Tayammum itu wajib ketika ketiadaan air atau bimbang kecelakaan
akan berlaku kerana menggunakan air untuk melaksanakan perkara-
perkara yang memerlukan bersuci (terlebih dahulu) seperti solat dan
tawaf.

2. Harus
Tayammum itu harus apabila orang yang bertayammum mampu
berwuduk dan menggunakan air serta membelinyadengan harga yang
lebih mahal dari kebiasaannya.

3. Makruh
Makruh mengulangi tayammum

4. Haram
Haram tayammum dengan tanah yang dirampas

SMU(A) Meheliah, Tumpat, Kelantan

Sebab-sebab tayammum

Shukri bersama dua anaknya Fathi dan Tariq bermusafir ke Kuala Lumpur
pada waktu malam. Dalam perjalanan, kereta mereka rosak dan waktu solat
Subuh telah masuk sedangkan mereka tidak ada air. Bimbang waktu solat
Subuh akan terlepas. Shukri bertanya kepada kedua-dua anaknya cara
menyelesai keadaan ini dengan betul.

Fathi :Kita solat Subuh setelah kita menemui air (untuk berwuduk),
walaupun waktu solat Subuh telah berakhir.

Tarig :Apayang saya belajar di sekolah, kita tidak boleh menangguhkan
solat dari waktunya. Sekiranya kita tidak temui air, maka kita boleh
tayammum dengan debu mengantikan wuduk.

Shukri : Awak betul, Tarig. Mari kita cari tanah yang bersih!

Keadaan-keadaan yang disyariatkan bertayammum:

1. Tiada air berdasarkan pemerhatian atau berdasarkan syarak

Tiada air berdasarkan pemerhatian: seperti keadaan dalam musafir dan tidak
ditemui air.

Tiada air berdasarkan syarak : Perkara ini seperti ada air bersamanya tetapi
untuk minum sahaja.

2. Air jauh daripadanya

Jika seseorang itu berada di tempat yang tiada air, dan jarak antaranya dan air
itu lebih dari setengah farskh (batu), maka dia boleh tayammum, dan tidak
wajib mencari air kerana terdapat kesulitan. Setengah farsah menyamai 2.5
kilometer.

3. Tidak boleh menggunakan air berdasarkan pemerhatian atau berdasarkan
syarak

Tidak boleh menggunakan air berdasarkan pemerhatian : seperti air itu ada
berhampirannya tetapi berdekatan air tersebut ada musuh atau binatang
buas yang ditakuti.

Tidak boleh menggunakan air berdasarkan syarak :

SMU(A) Meheliah, Tumpat, Kelantan

Perkara ini seperti

bimbang ditimpa sakit, bertambah sakit atau lambat sembuh. Dalam kes ini,
dia boleh tayammum dan tidak wajib menggunakan air (berwuduk).

4. Terlalu sejuk

Sejuk melampau yang dibimbangi berlaku kemudaratan padanya dengan
menggunakan air dan tidak mampu untuk memanaskannya, ini berdasarkan
hadis riwayat Abu Daud, dan ianya dianggap sahih oleh al Hakim dan lbnu
Hibban bahawa Amru bin al As bertayammum kerana berjunub dan dia
bimbang berlaku kebinasaan disebabkan kesejukan. Perbuatan tersebut
diakui oleh Nabi saw, akan tetapi orang yang bertayammum itu perlu gada
solatnya dalam keadaan sebegini selepas hilangnya kemudaratan tersebut.

Syarat Tayammum

1.

Mengetahui dengan yakin telah masuk waktu solat. Masuk waktu solat adalah
syarat bagi tayammum untuk solat fardu. Manakala solat yang tertinggal dan
solat sunat yang mempunyai waktu, maka masuk waktu bukan menjadi syarat
bagi tayammum untuk solat tersebut.

Mencari air selepas masuk waktu solat fardu, sekiranya tidak yakin tiadanya
air.

Berijtihad tentang arah kiblat sebelum bertayammum

Tanah itu bersih, bukan yang telah digunakan dan ianya mempunyai debu
Tidak bercampur tanah dengan najis, tepung gandum atau kapur batu yang
menghalang sampainya debu tanah pada seluruh anggota, tetapi tayammum
boleh dilakukan dengan pasir yang bercampur tanah yang mempunyai debu.
Menghilangkan najis dari tubuh

Bertayammum bagi setiap solat fardu. Satu tayammum hanya boleh untuk

satu solat fardu sahaja dan boleh melakukan seberapa banyak solat sunat
yang ingin dilakukannya..

SMU(A) Meheliah, Tumpat, Kelantan

Rukun Tayammum

Rukun tayammum ada empat:

1.

Memindahkan (debu) tanah: iaitu menyampaikan (debu) tanah ke
anggota yang ingin disapunya. Jika seseorang terdedah kepada tiupan
angin yang membawa debu dan rasa cukup dengan sapuan debu
tersebut di mukanya atau salah satu anggota badannya, maka tidak
memadai perkara tersebut.

Niat : Tempatnya di hati. Berniat di dalam hatinya ketika
memindahkan debu tanah untuk melakukan tayammum. Sunat
melafazkannya dengan lidah seperti: Sahaja aku bertayammum untuk
melakukan solat, solat fardu atau solat sunat dan seumpamanya
daripada perkara yang ingin dilakukannya.

Menyapu seluruh muka dan kedua tangan hingga ke siku dengan
dua kali tepukan. Caranya : dengan menepuk dua tapak tangannya di
atas tanah yang suci yang berdebu kemudian menyapu seluruh muka.
Seterusnya menepuk dua tapak tangannya kali kedua di atas tanah,
kemudian menyapu pada kedua tangannya hingga ke siku. Pertama
menyapu pada tangan kanannya dengan tangan kiri, kemudian
menyapu pada tangan kirinya dengan tangan kanan. Sapuan itu wajid
meratai seluruh anggota. Jika terdapat cincin di tangannya hendaklah
ditanggalkan pada tepukan kedua, supaya sampai debu tanah pada
tempatnya.

Tertib dengan mendahulukan menyapu muka sebelum kedua tangan,
kerana tayammum adalah ganti kepada wudhu. Tertib adalah rukun
pada wuduk, maka ia juga adalah rukun pada gantinya (tayammum).

Sunat-sunat Tayammum

1)

2)

3)

Membaca (N’_Jﬂ Rl A —~) kerana tayammum adalah

menyucikan dari hadas, maka disunatkan menyebut nama Allah swt
padanya seperti wuduk.

Merenggang jari-jari ketika menepuk tanah kerana ia lebih melekat
debu (pada tapak tangan). lanya adalah lebih mudah dan berkesan
untuk meratakan sapuan muka dengan satu tepukan.

Menipiskan debu tanah selepas menepuk tanah dengan melaga-
lagakan dua tapak tangan (mengirai debu daripadanya) atau
meniupnya.

4)

5)
6)

7)

8)

9)

SMU(A) Meheliah, Tumpat, Kelantan

Menanggalkan cincin pada tepukan pertama. Manakala pada tepukan
kedua wajib ditanggalkannya kerana disyaratkan meratai debu pada
tempatnya. Jika ada mana-mana anggota tayammum vyang tidak
disapu debu itu, maka ianya tidak sah.

Memulakan menyapu bahagian atas muka seperti wuduk
Mendahulukan tangan kanan di atas tangan kiri.

Menyapu lengan (atas) bagi memanjangkan tahjil (menyapu bahagian
atas daripada siku).

Menepuk tanah itu tidak melebihi daripada dua tepukan.
Mualat (berturut-turut) bagi orang yang bukan sentiasa berhadas.

Namun bagi orang yang sentiasa berhadas, maka Mualat adalah
wajib.

10) Mengadap Kiblat.

11) Berdoa setelah selesai tayammum seperti pada wuduk

** Renungan
Dari Ammar bin Yasir r.a, bahawa Rasulullah saw berkata kepadanya:
Sesungguhnya cukup untuk kamu berbuat demikian (bertayammun).

Perkara yang membatalkan tayammum

1.

Setiap perkara yang membatalkan wuduk adalah membatalkan
tayammum bagi yang berhadas kecil. Jika orang yang tayammum
kerana berhadas besar dan kemudiannya dia berhadas kecil, maka
batal tayammum yang mengantikan wuduk sahaja. Manakala
tayammum bagi hadas besar, ia hanya batal dengan berlakunya hadas
besar.

Hilangnya halangan dari menggunakan air, seperti mengetahui
adanya air, kerana tayammum itu menggantikan air. Jika asalnya
ditemui, maka batallah yang mengantikannya.

SMU(A) Meheliah, Tumpat, Kelantan

Keadaan-keadaan melihat/menemui air:

i Jika melihat air sebelum solat, maka batal tayammumnya
dan perlu berwuduk.

ii. Jika melihat air semasa solat ditunaikan, maka tidak batal
tayammumnya kecuali apabila dia di kalangan orang yang
wajib mengulangi solat.

iii. Jika melihat air selepas solat, maka solatnya sah

3. Murtad dari Islam (semoga Allah SWT menghindarkan kita daripada
perkara tersebut) : kerana tayammum adalah untuk membolehkan
solat ditunaikan, sedangkan solat itu bertentangan dengan murtad
(keluar dari agama Islam)

Hikmah disyariatkan tayammum
Antara hikmah disyariatkan tayammum:

1. Tayammum adalah keistimewaan umat nabi Muhammad saw, dan ia
tidak ada pada umat-umat terdahulu. Allah swt mensyariatkannya
untuk memudahkan kita, dan menolak kesulitan kepada kita apabila
kita tidak menemui air atau tidak boleh menggunakannya.

2. Menghilangkan  Kesusahan yang mungkin terjadi kerana
menggunakan air dalam sesetengah keadaan, seperti sakit atau
terlalu sejuk dan sebagainya.

3. Sentiasa berterusan melakukan ibadat dan ianya tak terganggu
disebabkan ketiadaan air.

** Renungan

Dari Abdullah bin Abbas r.a berkata : seorang lelaki telah luka (kepalanya) di
zaman Rasulullah saw, kemudian dia bermimpi keluar mani, maka dia disuruh
mandi. Lalu dia pun mandi, kemudian mati. Peristiwa tersebut sampai kepada
Rasulullah saw, lalu baginda bersabda, “Celaka mereka itu, karena mereka
telah membunuhnya ! Tidakkah ubat kejahilan itu ialah bertanya

(Hadis riwayat Abu Dawud)

(gs"'“): jahil/tidak tahu

SMU(A) Meheliah, Tumpat, Kelantan

Pelaksanaan amali (Tayammum)

Fathi :Bagaimana kita hendak bertayammum?
Shukri : Saya akan tunjukkan kepada kamu berdua cara untuk bertayammum
terlebih dahulu, kemudian kamu berdua bertayammumlah selepas itu.

1. Membaca (@"JS\ O‘“’"JS‘ Al =), kemudian menepuk tanah dengan

kedua tangan kamu yang direnggangkan jari-jarinya dengan satu
tepukan.
2. Nipiskan debu (yang berada di tapak tangan)

3. Sapu muka kamu dengan tapak tangan kamu bermula dari bahagian
atas muka sambil berniat dalam hati: "Sahaja aku bertayammum
untuk melakukan solat fardu".

4. Kemudian tepuk kali kedua dengan tangan yang direnggangkan jari
jarinya.

5. Kemudian sapu tangan kanan kamu. Caranya dengan meletakkan jari
tangan kiri kamu kecuali ibu jari di bawah jari tangan kanan kamu, di
mana tidak keluar hujung jari tangan kanan dari ruas jari tangan kiri,
dan dilalukan pada belakang telapak tangan.

6. Apabila sampai ke pergelangan , gengam hujung jari anda dan
letakkan di hujung lengan, kemudian dilalukannya ke siku.

7. Kemudian pusingkan tangan sehingga tapak tangan berada di atas
lengan dan menghadap ke bawah.

8. Sapu lengan dengan telapak tangan kiri anda dan melurutnya sambil
mengangkat ibu jari

9. Apabila sampai ke pergelangan tangan, lurutkan ibu jari tangan kiri
kamu ke bawabh ibu jari tangan kanan.

10. Kemudian sapu tangan kiri kamu seperti (yang dilakukan pada) tangan
kanan kamu.

SMU(A) Meheliah, Tumpat, Kelantan

Pelajaran 13

HAID, NIFAS DAN ISTIHADAH

Definisi Haid, Nifas Dan Istihadah

Haid dari sudut bahasa : Cecair yang mengalir. Ungkapan : “Tasik itu

mengalir” apabila airnya mengalir.

Haid dari sudut istilah syarak : Darah semulajadi yang keluar dari pangkal
rahim perempuan yang sihat selepas usia balighnya pada waktu tertentu yang
bukan disebabkan kelahiran atau penyakit.

Nifas dari sudut bahasa : Kelahiran.

Nifas dari sudut istilah syarak : Darah yang keluar selepas kosongnya rahim

sejurus kelahiran. Dinamakan nifas kerana darah itu keluar sejurus keluarnya
bayi (nyawa). Dikatakan untuk perempuan sebagai nufasa’.

Istihadah dari sudut bahasa : Darah yang mengalir pada bukan waktu kitaran
haid yang mana ianya keluar dari urat (di pangkal rahim).

Istihadah dari sudut istilah syarak : Darah penyakit yang keluar dari pangkal
rahim perempuan pada bukan waktu haid dan nifas.

Warna darah haid ada lima jenis:

Paling kuat warnanya merah kehitaman panas dan pedih, merah, perang,
kuning kemudiannya keruh.

SMU(A) Meheliah, Tumpat, Kelantan

Usia yang paling awal datangnya haid ialah 9 tahun hijrah, 354 hari. Jika
perempuan melihat darah keluar sebelum cukup 9 tahun dalam tempoh yang
singkat antara haid dan suci seperti tempoh yang kurang dari 16 hari maka ia
adalah haid. Sekiranya tidak maka ia adalah darah istihadah.

Tidak ada had usia yang paling lewat perempuan datang haid, kerana
seseorang perempuan itu boleh datang haid sehingga ke usia dia meninggal

dunia.

Tempoh haid dan nifas yang paling singkat dan yang paling lama

oA o

Jenis darah paling singkat paling lama biasa Gl V'L“ ke ;{T Al J’T (“'U‘ Z_J-’

Haid Sehari semalam malamnya serta malamnya LI SIRAEUN Ldbh Ly Vo ik 5 f o2t
Nifas sedetik 60 hari serta 40 hari serta L Loy & LU Ly 7 2s ] JLA.;J\
malamnya malamnya

Berdasarkan kenyataan ini, kita dapat mengetahui bahawa sekurang-kurang
tempoh suci yang memisahkan antara dua haid ialah 15 hari serta malamnya.
Ini kerana dalam sebulan itu biasanya tidak sunyi daripada waktu haid dan
suci. Apabila tempoh haid yang paling lama adalah 15 hari serta malamnya,
maka mestilah tempoh suci yang paling singkat adalah 15 hari serta
malamnya. Apabila darah terus keluar lebih daripada tempoh haid maka
darah itu adalah darah istihadah.

Perkara yang diharamkan kerana haid dan nifas

Perkara yang diharamkan kerana haid dan nifas, antaranya:
1. Solat

Diharamkan ke atas perempuan dalam keadaan haid atau nifas
melakukan solat fardu atau sunat, begitu juga sujud tilawah dan sujud
syukur.

Apabila perempuan itu telah suci daripada haid, ia tidak perlu gada’
solat yang ditinggalkan semasa haid, kerana menqgada’kan solat
tersebut terdapat kesukaran dan berat disebabkan berulangnya solat
tersebut dan banyak bilangannya.

SMU(A) Meheliah, Tumpat, Kelantan

** Renungan

Rasulullah saw berkata kepada Fatimah binti Abu Hubaisy r.ha :
“Apabila kamu didatangi haid maka tinggalkanlah solat”
(hadis riwayat Bukhari dan Muslim)

Puasa

Diharamkan ke atas perempuan dalam keadaan haid atau nifas
berpuasa sama ada puasa wajib atau sunat, tetapi wajib ke atasnya
menggantikan puasa Ramadan setelah suci kerana menggantikan
puasa tidaklah berat berbeza dengan menggantikan solat

Membaca al Quran

Diharamkan ke atas perempuan dalam keadaan haid atau nifas
membaca al Quran walaupun satu ayat. Tidak diharamkan baginya
apabila membaca al Quran di dalam hati, melihat al Quran atau
menggerakkan lidahnya dan membisikkannya untuk membaca al
Quran tanpa didengari oleh dirinya sendiri. Semua itu tidak haram
kerana tidak dinamakan membaca. Tidak diharamkan baginya
membaca ayat-ayat al Quran tertentu dengan niat zikir.

Menyentuh al Quran dan membawanya

Diharamkan ke atas perempuan dalam keadaan haid atau nifas
menyentuh mashaf al Quran. Mashaf ialah nama sesuatu yang ditulis
kalam Allah swt. Maksudnya setiap apa yang ditulis di atasnya kalam
Allah swt walaupun tiang, kepingan kayu atau seumpamanya.
Diharamkan juga membawa mashaf al Quran, walaupun
mengandungi barangan lain jika diniatkan membawanya sahaja.
Namun sekiranya diniatkan membawa barangan atau niat membawa
al Quran dan barangan, maka tidaklah haram. Begitu juga tidak haram
membawa tafsir al Quran yang bercampur ayat-ayat dan tafsirnya dan
tafsirnya itu lebih banyak daripada ayat al Quran. Sekiranya
perempuan tersebut bimbang al Quran akan terbakar, terkena najis
atau jatuh ke tangan orang kafir, maka wajib dia membawanya.

SMU(A) Meheliah, Tumpat, Kelantan

** Renungan

Seorang perempuan apabila datang haid tidak sepatutnya terus meninggalkan
ibadah-ibadah lain, tetapi dia boleh melibatkan diri dalam beberapa ibadah
dan melakukan beberapa perkara yang boleh mendekatkan diri kepada Allah
swt dan meningkatkan keimanannya. Antaranya mempelajari ilmu agama,
berzikir, mendampingi orang-orang baik, membaca buku-buku agama dan
amalan baik yang lain.

5. Tinggal/duduk di dalam masjid

Diharamkan ke atas perempuan dalam keadaan haid atau nifas tinggal
di dalam masjid dan berulang alik di dalamnya. Melintasi ruang
dalaman masjid kerana mengambil sesuatu, melintasi untuk sampai
ke bahagian keluar yang lain atau seumpamanya adalah harus. Ini
dengan syarat dia yakin dirinya tidak mengotorikan masjid. Melintasi
ruang dalaman masjid tanpa keperluan, hukumnya makruh sekalipun
tidak mengotorinya. Gambaran “melintasi masjid” ialah masjid itu
terdapat dua pintu, perempuan itu masuk dari satu pintu dan keluar
dari pintu yang lain. Namun jika dia berulang alik (masuk dan keluar
dari pintu yang sama) adalah tidak boleh.

6. Tawaf

Diharamkan ke atas perempuan dalam keadaan haid atau nifas
melakukan tawaf di Baitullah kerana tawaf adalah seperti solat, tetapi
Allah swt membenarkan untuk bercakap perkara yang baik semasa
tawaf, sama ada tawaf fardu seperti tawaf ifadah atau tawaf wajib
seperti tawaf wada’ atau tawaf sunat seperti tawaf qudum.

7. Bersetubuh

Diharamkan ke atas perempuan dalam keadaan haid atau nifas
melakukan persetubuhan pada faraj, iaitu jimak (bersetubuh) atau
persetubuhan di dubur iaitu liwat. Diharamkan juga ke atas kedua-
dua golongan ini istimta’ (berseronok-seronok) dan menyentuh pada
bahagian antara pusat dan lutut, kerana berseronok-seronok pada
bahagian tersebut sekalipun tanpa syahwat, kadang-kadang akan
mendorong kepada jimak. Pada bahagian selain dari bahagian ini,
menyentuh/memegangnya adalah dibenarkan

SMU(A) Meheliah, Tumpat, Kelantan

4. Bercerai

Diharamkan ke atas suami menceraikan isterinya dalam tempoh haid
dan nifas kerana ia akan memanjangkan tempoh iddah perempuan
haid. Maka tempoh iddah talak dikira selepas berakhirnya tempoh
haid dan nifas. Ini menyusahkan kedua-duanya.

Perkara-perkara ini adalah haram dengan sebab haid dan nifas. Manakala
istihadah tidak membatalkan wuduk dan tidak diwajibkan mandi, tetapi wajib
ke atasnya solat dan puasa. Perempuan yang istihadah perlu membasuh
darah tersebut dan melekatkan sesuatu pada tempat keluar darah, lalu
berwuduk bagi setiap kali solat fardu dan menunaikan solat..

Perkara yang diharamkan kerana berjunub

Janabah berlaku dengan sebab keluar air mani atau persetubuhan. Berjunub
adalah tidak suci. Diharamkan kerana berjunub beberapa perkara yang juga
diharamkan ke atas perempuan haid dan nifas iaitu:

Solat

Menyentuh al Quran dan membawanya

Membaca al-Quran

Duduk dalam masjid dan berulang alik di dalamnya
Tawaf

LA o

Perkara berikut semuanya adalah haram dengan sebab haid dan nifas tetapi
tidak haram dengan sebab junub.

1. Puasa
2. Bersetubuh
3. Bercerai

SMU(A) Meheliah, Tumpat, Kelantan

Pelajaran 14
SOLAT

Definisi Solat (Sembahyang)

Solat dari sudut bahasa : Mendoakan kebaikan.

Firman Allah swt :

“dan doakanlah untuk mereka, kerana sesungguhnya doamu itu menjadi
ketenteraman bagi mereka dan (ingatlah) Allah Maha Mendengar, lagi Maha
Mengetahui”. (Surah at Taubah : 103)

Solat dari sudut istilah syarak : Perkataan dan perbuatan khusus yang dimulai
dengan takbiratul ihram dan diakhiri dengan salam.

Dinamakan sebagai solat kerana ianya mengandungi doa dan ia juga
merupakan sebahagian besar ibadat solat.

Pensyariatan Solat

Solat adalah antara ibadah yang telah lama disyariatkan.

Allah swt telah menyebut tentang nabi Ismail a.s :

“Dan adalah dia menyuruh keluarganya mengerjakan sembahyang dan

memberi zakat, dan dia pula adalah seorang yang diredai di sisi Tuhannya”.
(Surah Maryam : 55)

Firman Allah swt melalui nabi Isa a.s :
“dan diperintahkan daku mengerjakan sembahyang dan memberi zakat selagi
aku hidup”. (Surah Maryam : 31)

Semua ini adalah berkaitan dengan umat terdahulu. Manakala dalil
disyariatkan solat kepada umat Islam adalah banyak, antaranya :
1. Firman Allah swt :
“Sesungguhnya sembahyang itu adalah satu ketetapan yang diwajibkan
atas orang-orang yang beriman, yang tertentu waktunya”.
(Surah an Nisa’ : 103)

** perbendaharaan kata

(\:_if) kefarduan (ketetapan) yang diwajibkan

(ij};) ditentukan pada waktu tertentu

SMU(A) Meheliah, Tumpat, Kelantan

2. Sabda Rasulullah saw : daripada lbnu Abbas bahawa nabi saw telah
mengutus Muaz ke Yaman lalu berkata (kepadanya): “Serulah mereka
sehingga memperakui dan beriman bahawa tiada tuhan selain Allah dan
aku adalah pesuruh Allah. Sekiranya mereka telah taat kepadamu maka
beritahulah mereka sesungguhnya Allah telah mewajibkan kepada
mereka solat lima waktu setiap hari dan malamnya”.

(hadis riwayat Bukhari dan Muslim)

Hukum Solat 5 waktu

Solat merupakan rukun yang paling penting daripada 5 rukun Islam. Ia
merupakan satu tiang daripada tiang-tiang agama yang menjadi teras agama
Islam. Oleh kerana itulah, nabi saw bersabda : “Islam didirikan di atas 5
perkara : memperakui bahawa tiada tuhan selain Allah dan nabi Muhammad
adalah pesuruh Allah, mendirikan solat, menunaikan zakat, haji serta
berpuasa di bulan Ramadan”. (hadis riwayat Bukhari dan Muslim)

Umat Islam telah sepakat bahawa solat 5 waktu adalah fardu ain ke atas
setiap orang Islam yang sampai umur (ditaklifkan syarak), berakal di kalangan
lelaki dan perempuan. Dan Tidak ada solat lain yang menjadi fardu ain selain
solat 5 waktu ini sahaja.

Perkara ini adalah untuk setiap orang Islam yang telah sampai umur
(dipertanggungjawabkan oleh syarak), berakal di kalangan lelaki dan
perempuan. Manakala kanak-kanak hendaklah disuruh menunaikan solat
selepas sampai usia 7 tahun sebagai latihan untuknya dengan ibadat solat ini.
Diharuskan memukul dengan niat mendidik apabila dia meninggalkan solat
selepas berumur 10 tahun, pukulan itu adalah dengan pukulan yang tidak
melukankan dan menyakitkan, sebagaimana Rasulullah saw bersabda :
Suruhlah anak-anak kamu bersolat ketika berumur 7 tahun dan pukullah
mereka (jika meninggalkannya) ketika berumur 10 tahun”.
(hadis riwayat Abu Daud)

** Renungan
Dari Isa bin Hilal as Sodafi dari Abdullah bin Amru r.a dari nabi saw, pada
suatu hari baginda menyebut tentang solat, sabdanya: “Sesiapa yang
menunaikan solat pada waktunya, maka baginya cahaya, petunjuk dan
pertolongan pada hari akhirat. Sesiapa yang tidak menjaganya, maka tiadalah
baginya cahaya, petunjuk atau pun pertolongan, dan pada hari kiamat, dia
akan dihimpunkan bersama dengan Qarun, Firaun, Haman dan Ubai bin
Khalaf”.

(hadis riwayat Ahmad - Ibnu Hibban mengatakan hadis ini sahih)

SMU(A) Meheliah, Tumpat, Kelantan

Hukum Meninggalkan Solat

1. Kerana malas : Fasik
2. Kerana terlupa atau tertidur : Tidak berdosa
3. Mengingkarinya : kufur

Meninggalkan solat fardu ini dengan sengaja adalah haram dan merupakan
salah satu dari dosa besar. Manakala meninggalkannya dengan mengingkari
(tidak mengiktiraf) kewajipan solat maka hukumnya adalah murtad (terkeluar
dari agama Islam), kerana telah mengingkari perkara asas yang telah
dimaklumi dalam agama.

Kebanyakan ulamak dari pelbagai mazhab telah bersepakat bahawa orang
yang meninggalkan solat itu wajib menggantikannya semula sama ada
meninggalkannya kerana terlupa atau secara sengaja dengan perbezaan
berikut :
e Orang yang meninggalkan solat dengan keuzuran seperti terlupa atau
tertidur, tidak berdosa dan wajib menggantikannya semula.

Dalil wajib menggantikan solat yang ditinggalkan, sabda nabi saw :
“Sesiapa yang tertidur dari menunaikan solat atau terlupa akannya,
maka laksanakan solat tersebut ketika sedar. Tiada kaffarah (denda)
ke atasnya selain menggantikan semula solat tersebut”.

(hadis riwayat Bukhari)

Sabda nabi : (&J3 VI W 5, Y) menunjukkan bahawa perlunya

menggantikan semula solat fardu yang luput sekalipun banyak
bilangannya dan telah lama masanya.

e Orang yang meninggalkan solat tanpa keuzuran adalah berdosa dan
wajib segera menggantikan semula solat fardu yang luput itu.

Syarat wajib solat

S —Siapakah yang wajib solat ?

J — Solat itu wajib ke atas setiap orang Islam, yang telah sampai umur
(ditaklifkan syarak), berakal, suci daripada haid dan nifas (hanya bagi
perempuan).

SMU(A) Meheliah, Tumpat, Kelantan

Bil Syarat Penerangan

1 | Islam Tidak wajib solat ke atas orang yang asalnya kafir, tetapi

wajib ke atas orang murtad

2 | Berakal Tidak wajib ke atas orang gila atau pengsan kerana ia di

luar pemikiran mereka

3 | Baligh Tidak wajib ke atas kanak-kanak kecil yang belum baligh

(sampai umur dipertanggungjawbkan oleh syarak)

4 | Suci Tidak wajib ke atas perempuan haid dan nifas kerana tidak
daripada sah solat kedua-duanya; kerana terdapat halangan untuk
darah haid | melakukan solat iaitu hadas besar yang ada pada mereka
dan nifas Bahkan kedua-duanya diwajibkan meninggalkan solat dan

haram melakukannya.

Syarat Sah Solat

Syarat Sah Solat : ialah perkara yang menjadikan sahnya solat, sekiranya salah
satu syarat tersebut rosak, maka solat itu tidak sah

Bil Syarat Penerangan

1 | Masuk Tidak sah solat sebelum masuknya waktu oLl by 2l =S
waktu

2 | Menutup Seseorang yang solat dalam keadaan terbuka auratnya, L3 J)"’ J‘j Sl C“" b C"j-“ JJ"" \
Aurat maka solatnya tidak sah . . .

5 5 [EPY ALY . [

3 | Suci Suci daripada hadas besar dan kecil. Seseorang yang solat C ¥ bl ol ijd e A ‘_}ﬁ o de s Y
daripada dalam keadaan berhadas, maka tidak sah solatnya (ol RUCIPRPOAN] U ad) -e s | s | v
hadas Sy e e eVl S o kgl | e L

4 | Suci Seseorang yang solat itu wajib menjauhi najis daripada bl aMas Codd
daripada badan, pakaian dan tempat solatnya. . "
najis Seseorang yang solat dan terdapat najis padanya dan dia Oy sy O & Al sk O ‘_"5144-" PR R 1P ¢

mengetahui kewujudannya atau diberi peringatan padanya . . . . . .
tentang najis tersebut, maka solatnya tidak sah T Y e OB b 1515 L e duls wlle Lﬁi" o u‘""‘“

5 | Mengadap | Seseorang yang solat fardu tidak mengadap kiblat AL dl.c KE AL e ) a3 ) alal Lz R

kiblat sedangkan dia mampu mengadap kiblat, maka solatnya ) i o ’ ’




SMU(A) Meheliah, Tumpat, Kelantan

Rukun solat
Erti rukun :

Rukun sesuatu perkara adalah bahagian utama perkara tersebut seperti pintu
bagi sebuah rumah. Bahagian solat adalah rukun-rukunnya, seperti berdiri,
rukuk dan sebagainya. Solat itu tidak lengkap dan tidak sah kecuali sempurna
semua bahagiannya dari segi bentuk dan susunan yang datangnya dari
Rasulullah saw, dari Jibril a.s. Bilangan rukun solat dapat dirumuskan pada
tiga belas rukun sama ada bacaan, perbuatan ataupun hati.

Marilah kita mempelajarinya satu persatu secara terperinci:

1. Niat

Keinginan kepada sesuatu perkara, disertakan pada awal perbuatan dan
tempatnya adalah di dalam hati. Niat ini hanya sah apabila ianya disertakan
pada takbiratul ihram, yang mana hatinya sedar untuk berniat solat ketika

menyebut takbiratul ihram (}\{T &) dan sunat melafazkan niat itu dengan
lidah.

Syarat-syarat niat adalah seperti berikut:

1. Keinginan melakukan solat untuk membezakannya daripada
perbuatan-perbuatan lain.

2. Berniat solat fardu, sekiranya seseorang itu tidak berniat melakukan
solat fardu maka solat tersebut dikira sebagai solat sunat.

3. Menentukan niat untuk membezakan dari solat-solat lain seperti solat

Zohor, solat Asar atau solat Jumaat.

Contoh lafaz niat solat Zohor:

“Sahaja aku solat fardu Zohor 4 rakaat kerana Allah Taala”.

SMU(A) Meheliah, Tumpat, Kelantan

2. Berdiri bagi orang yang mampu pada solat fardu

Berdiri adalah wajib pada solat fardu. Manakala pada solat sunat ia adalah
sunat. Seseorang itu dikira berdiri apabila ia tegak pendiriannya, jika dia
membungkuk tanpa keuzuran yang mana telapak tangannya dapat
menyentuh lututnya, maka solatnya tidak sah.

3. Takbiratul ihram

f

Sg A
Wajib melafazkan (,5 a) dan tidak salah menambahkan perkataan yang

tidak merosakkan maknanya seperti (JS%!\ ct\ﬂ) atau (JST J-;U.-\ 4\3&\).
Sekiranya ditambah perkataan yang bukan dari sifat-sifat Allah swt seperti :
SV 5a 4\13\) atau mengubah bentuk ayatnya seperti (4\33\ ST), maka tidak
sah takbir tersebut.

4. Membaca surah al Fatihah

la merupakan rukun pada setiap rakaat sama ada orang yang solat itu sebagai
imam, makmum atau seorang diri, sama ada solat itu bacaannya perlahan
atau nyaring, solat fardu atau sunat.

5. Rukuk

Keadaan rukuk paling minimum adalah menundukkan badan sekadar yang
termampu dalam keadaan dua pergelangan tangan memegang kedua-dua
lututnya.

Keadaan rukuk paling sempurna adalah menundukkan badan sehingga
belakang badannya menjadi sama dan lurus .

Syarat-syarat rukuk adalah seperti berikut:

1- Tidak diniatkan dengan menundukkan badan itu untuk tujuan yang
lain dari rukuk. Jika menundukkan badan itu kerana takutkan sesuatu,
kemudian berterusan dalam keadaan tersebut dengan niat
menjadikannya sebagai rukuk, maka tidak sah rukuknya. Bahkan dia
wajib kembali berdiri kemudian menundukkan badan dengan niat
rukuk.

Hendaklah bertenang seketika semasa rukuknya. Sekurang-kurangnya

diam seketika selepas satu pergerakan.

SMU(A) Meheliah, Tumpat, Kelantan

6. I'tidal

I'tidal ialah berdiri seketika yang memisahkan rukuk dan sujud. Apabila
seseorang itu mengangkat kepalanya dari rukuk, maka tidak dikira sujud itu
sehinggalah dia berdiri tegak.

Syarat-syarat I'tidal adalah seperti berikut:

1- Tidak diniatkan berdiri dari rukuk untuk tujuan yang lain dari I'tidal.

2- Berhenti seketika semasa I'tidal. Sekurang-kurangnya diam seketika
selepas satu pergerakan.

3- Tidak memanjangkan tempoh berdiri semasa I'tidal dengan terlalu
lama iaitu melebihi dari kadar tempoh bacaan surah al Fatihah,
kerana ia adalah rukun vyang pendek dan tidak boleh
memanjangkannya.

7. Dua sujud pada setiap rakaat

Syarat-syarat sujud adalah seperti berikut:

1- Membuka bahagian dahi ketika menyentuh tanah (tempat sujud).

2- Bersujud dengan tujuh anggota: dahi, dua tangan, dua lutut dan jari-
jari kaki.

3- Meninggikan bahagian bawah anggota badan dari bahagian atas,
sekadar yang termampu kerana mengikut perbuatan nabi saw.

4- Tidak sujud di atas pakaian labuh yang bersambung dengannya di
mana ia kan turut bergerak bersama pergerakannya.

5- Tidak diniatkan perbuatan sujudnya untuk tujuan yang lain seperti
takut dari sesuatu dan seumpamanya.

8. Duduk antara dua sujud

Syarat-syarat sahnya adalah dengan memelihara perkara berikut:
1- Berniat dengan duduknya itu untuk ibadat dan tidak ada tujuan lain
seperti takut dari sesuatu dan seumpamanya.
2- Tidak memanjangkan tempoh duduk itu terlalu lama iaitu melebihi
dari kadar tempoh sekurang-kurang bacaan tasyahud.
3- Berhenti seketika semasa duduk. Sekurang-kurangnya diam seketika
selepas satu pergerakan.

SMU(A) Meheliah, Tumpat, Kelantan

9. Duduk terakhir

Maksud “duduk terakhir” ialah duduk di akhir rakaat solat yang mana
selepasnya diikuti dengan salam.

10. Membaca tasyahud akhir ketika duduk terakhir
Bacaan tasyahud yang lengkap:

“Segala penghormatan yang berkat dan solat yang baik adalah untuk
Allah. Sejahtera atas engkau wahai Nabi dan rahmat Allah serta
keberkatanNya. Sejahtera ke atas kami dan atas hamba-hamba Allah yang
soleh. Aku bersaksi bahawasanya tiada Tuhan yang layak disembah
melainkan Allah, dan aku bersaksi bahawa Muhammad itu pesuruh Allah /
hamba dan rasulNya.”

11. Selawat ke atas nabi saw selepas bacaan tasyahud akhir.
Hendaklah membaca pada duduk terakhir selepas selesai

Tasyahhud: (4= J& Lo V'@'U\)

“Ya Allah, anugerahkanlah kesejahteraan atas Muhammad”

membaca

12. Salam yang pertama

Orang yang solat mengucapkan: (v&l& (‘)’\MJ\), Inilah salam yang paling
ringkas.

Salam yang paling sempurna : (436\ a2~y v.ﬁl.r— (“)’LMJ\) dua kali, salam

pertama sebelah kanannya dan salam kedua di sebelah kirinya.

13. Tertib susunan rukun-rukun ini mengikut kedudukannya (daripada awal
hingga akhirnya).

Tertib susunan tersebut ialah dimulakan dengan niat beserta takbirtul ihram,
membaca al fatihah, rukuk, I'tidal, sujud ... begitulah seterusnya. Tertib ini
adalah wajib sehinggakan antara tasyahud akhir dan selawat ke atas nabi saw
juga perlu dilakukan mengikut tertibnya.

SMU(A) Meheliah, Tumpat, Kelantan

Perkara Sunat Solat
Sunat Ab’ad dan sunat Haiat

Solat mempunyai perkara-perkara yang sunat dilakukan oleh orang yang
solat. la terbahagi kepada dua jenis: Sunat Ab’ad dan sunat Haiat

Sunat Ab’ad

Setiap perkara yang dituntut sujud sahwi di akhir solat jika meninggalkannya
dengan segaja atau terlupa.

1. Membaca tasyahud pertama
Tasyahud ketika duduk yang tidak diakhiri dengan salam iaitu duduk
pada rakaat kedua solat Zohor, Asar, Maghrib dan Isya’. Disunatkan
membaca tasyahud semasa duduk tersebut.

2. Selawat ke atas nabi saw selepas tasyahud pertama

Duduk tasyahud pertama

4. Selawat ke atas keluarga nabi saw selepas tasyahud akhir yang
merupakan rukun solat

5. Membaca doa qunut ketika I'tidal pada rakaat kedua solat Subuh dan
pada rakaat terakhir solat witir pada separuh kedua bulan Ramadan
iaitu malam ke 16 hingga akhir Ramadan.

w

Sunat Haiat

Setiap perkara yang tidak dituntut sujud sahwi (di akhir solat) jika
meninggalkannya. Kedudukanya adalah lebih rendah daripada sunat Ab’ad

Sunat Haiat itu banyak, antaranya :
1. Mengangkat dua tangan
Cara melakukannya : Mengangkat dua tapak tangan menghadap kiblat,

meluruskan jari-jari, ibu jarinya dalam keadaan sejajar dengan dua cuping
telinga dan dibuka kedua telapak tangannya.

SMU(A) Meheliah, Tumpat, Kelantan

Mengangkat dua tangan adalah disunatkan pada 4 tempat :
1. Ketika takbiratul ihram
2. Ketika turun untuk rukuk
3. Ketika bangun daripada rukuk
4. Ketika bangun daripada tasyahud pertama

2. Meletakkan tangan kanan di atas tangan kiri

Caranya Tangan kanan mengenggam pergelangan tangan kiri dan
sebahagian lengan kirinya serta bersentuhan dengannya. Meletakkan jari-jari
kanan di sekeliling pergelangan (tangan kiri). Kedua-dua tangan itu berada di
bawah dada dan di atas pusat.

3. Melihat ke arah tempat sujud

Disunatkan sentiasa melihat ke tempat sujud kecuali ketika membaca
tasyahud pada perkataan (& Y!) sehingga memberi salam, maka disunatkan

melihat ke arah jari telunjuk setelah diangkat jari tersebut sehinggalah
memberi salam.

** Renungan

Daripada 'Aisyah r.ha berkata : "Aku bertanya kepada Rasulullah s.a.w. perihal
menoleh di waktu mengerjakan solat". Baginda s.a.w. lalu bersabda : "ltulah
suatu sambaran cepat yang dilakukan syaitan untuk menggoda ketika seorang
hamba itu sedang solat". (hadis riwayat Bukhari)

4. Membaca doa iftitah

Dimulakan solat selepas takbiratul ihram dengan doa iftitah secara perlahan
walaupun pada solat bacaan nyaring. Perkara ini disunatkan kepada orang
yang solat sendirian, imam dan makmum, walaupun imam mula membaca al
Fatihah.

Syarat-syaratnya:
1. lanya dilakukan selepas takbiratul ihram sebelum mula membaca
ta’awwuz (v.::.—)\ Ozl e Al SJ-GT) atau membaca surah al

fatihah. Apabila telah mula membaca kedua-duanya atau salah satu
daripada keduanya sebelum membaca doa iftitah sekalipun lupa
maka tidak dikira kerana telah luput tempatnya.

SMU(A) Meheliah, Tumpat, Kelantan

2. Tidak bimbang habisnya waktu solat. Jika masa yang ada tidak
mencukupi untuk satu rakaat, maka tidak sunat membacanya.
Sekiranya masa yang ada mencukupi untuk satu rakaat, maka sunat
membacanya.

3. Makmum tidak bimbang boleh menghabiskan bacaan surah al
Fatihah. Sekiranya bimbang tidak dapat menghabiskan Fatihahnya,
maka tidak sunat membaca doa tersebut.

5. Membaca isti’azah selepas doa iftitah
Isti’azah ialah menyebut (er ) OUa2l o AL 5,4¢1). lanya dibaca terlebih

dahulu sebelum membaca al Fatihah. Apabila telah mula membaca al Fatihah
sebelum membaca ta’awwuz, maka gugurlah hukum membacanya dan
makruh mengulanginya.

6. Membaca dengan suara nyaring pada tempatnya dan membaca dengan
suara perlahan pada tempatnya

Tempat-tempat sunat menyaringkan bacaan ialah dua rakaat solat Subuh, dua
rakaat pertama solat Maghrib dan Isyak, solat Jumaat, solat dua hari raya,
solat gerhana bulan, solat minta hujan, solat Terawih dan solat Witir di bulan
Ramadan. Ini untuk bacaan imam dan orang yang solat sendirian. Disunatkan
membaca dengan perlahan selain daripada solat tersebut.

7. Membaca Amin selepas selesai membaca surah al Fatihah

2 Z
Menyebut perkataan “Amin” selepas selesai bacaan (CWlz)! Y 9).Membaca

Amin adalah sunat bagi setiap orang yang solat. Dinyaringkan bacaannya pada
solat yang dinyaringkan bacaan. Diperlahankan bacaannya pada solat yang
bacaannya perlahan. Makmum menyaringkan bacaannya kerana mengikut
imam. Maksud perkataan “Amin” ialah Ya Allah, perkenankanlah doa kami.

8. Membaca mana-mana ayat al Quran selepas surah al Fatihah
Tempat disunatkan membacanya ialah dua rakaat pertama sahaja pada setiap

solat sama ada bagi imam atau solat bersendirian. Sunat membaca surah itu
mengikut susunan al Quran.

SMU(A) Meheliah, Tumpat, Kelantan

9. Takbir ketika berpindah rukun

laitu 5 kali takbir dalam setiap rakaat: ketika turun untuk rukuk, ketika turun
untuk dua sujud, ketika selepas dua sujud dan ketika bangun selepas
membanca tasyahud pertama. Tidak disunatkan bertakbir ketika bangun dari
rukuk, tetapi sunat mengantikannya dengan menyebut:

(AA.J-\&)J L co&@*&a&ﬂ C:*‘)

** Renungan
Dari Rifa’ah bin Raafi’ al-Zarqgi r.a berkata : “Pada suatu hari, kami solat
dibelakang Nabi SAW. Ketika Rasulullah saw mengangkat kepalanya dari

rukuk, baginda berkata : (oJs~ ul 4\33\ cc"), lalu berkata seorang lelaki di

belakang baginda berkata : (e-le~ ul A cﬁ”). Setelah Rasulullah saw selesai

solatnya, baginda bertanya : “Siapa yang berkata tadi?”. Lelaki itu menjawab :
“Saya”. Rasulullah bersabda : “Aku melihat tiga puluh orang lebih malaikat
yang berebut-rebut untuk menjadi yang terawal menulis amalnya”.

(Hadis riwayat Bukhari)

10. Bertasbih ketika rukuk dan sujud’ secara perlahan
Caranya : Membaca ketika sedang rukuk (e4e= 4 V-,J'zd‘ @ Ol=.) sebanyak

3 kali. Ini adalah bentuk yang paling minimum sempurnanya. Sekiranya lebih
daripada 3 kali, itu adalah lebih baik kecuali bagi imam, maka dia hendaklah
meringkaskannya sebanyak 3 kali sahaja supaya tidak terasa lama oleh orang
ramai (makmum).

11. Meletakkan dua tangan di atas pangkal paha ketika duduk tasyahud

Caranya : Meletakkan tangan kiri dengan merapatkan jari-jari di mana hujung
setiap jari berada di pangkal lutut. Kemudian digengam tangan kanan kecuali
jari musabbihah yang dinamakan juga sebagai jari telunjuk. Jari tersebut
dalam keadaan rendah ketika membaca tasyahud dari awalnya sehingga

sampai kepada perkataan (&b Yl) dengan mengangkat jari itu sebagai simbol

tauhid. Disunatkan terus mengangkatnya tanpa digerak-gerakkan sehingga
selesai solat.

! Bacaan ketika sujud (eess o &53“ ey Ol>cs) sebanyak 3 kali

SMU(A) Meheliah, Tumpat, Kelantan

11. Duduk tawarruk ketika duduk tasyahud akhir dan duduk iftirasy pada
selainnya.

Duduk tawarruk ialah seseorang yang solat duduk di atas punggung kirinya
dan ditegakkan kaki kanan, diletakkan kaki kiri di bawah kaki kanan

Duduk iftirasy ialah seseorang yang solat duduk di atas buku lali kaki kiri dan
ditegakkan kaki kanannya dengan hujung jarinya menyentuh lantai

13. Membaca selawat lbrahimiah kemudian membaca doa selepas

tasyahud akhir

Ya Allah, anugerahkanlah kesejahteraan atas Muhammad dan keluarga
Muhammad. Seperti yang Engkau telah anugerahkan kesejahteraan atas
Ibrahim dan keluarga Ibrahim. Dan berkatilah Muhammad dan keluarga
Muhammad. Seperti yang Engkau telah berkati Ibrahim dan keluarga
Ibrahim. Sesunggunya Engkau Maha Terpuji lagi Maha Tinggi

14. Memberi salam kedua
Sunat menambahkan satu salam lagi selepas salam pertama dengan berpaling
ke sebelah kiri

15. Berada dalam keadaan khusyu’ sepanjang solat

Khusyu’ ialah menghadirkan hati, tenang anggota badan, menghayati bacaan
dan zikir-zikir.

SMU(A) Meheliah, Tumpat, Kelantan

Perkara yang membatalkan solat

Solat terbatal apabila seseorang itu melakukan salah satu daripada perkara
berikut :

1. Bercakap dengan sengaja

Bercakap yang membatalkan solat ialah bercakap sesuatu selain daripada al
Quran, zikir dan doa. Solat itu terbatal dengan bercakap sesuatu yang terdiri
daripada dua huruf atau lebih, walaupun tidak difahami maksudnya atau
ianya terdiri daripada satu huruf yang boleh difahami maksudnya.

Contoh: (3) kata perintah daripada perkataan (4,5 51)
(C) daripada perkataan (69)5\) hati-hati

(<2) daripada perkataan (5 5)))

** Renungan

Daripada Muawiyah bin al Hakam r.a berkata: Rasulullah saw bersabda:
“Sesungguhnya solat ini tidak boleh padanya ada perkataan manusia (tidak
boleh berkata-kata). Sesungguhnya yang disebut hanyalah tasbih, takbir dan
bacaan Al-Qur'an”. (Hadis riwayat Muslim)

2. Pergerakan yang banyak dan berturut-turut

laitu perbuatan yang menyalahi peraturan solat dengan syarat pergerakan itu
banyak dan berturut-turut dengan anggota yang besar, kerana ia
bertentangan dengan peraturan solat. Ukuran pergerakan itu banyak ialah
tiga kali pergerakan atau lebih. Ukuran berturut-turut ialah adat masyarakat
setempat menganggap perbuatan itu sebagai berturut-turut, maka solat akan
terbatal dengan dengan sebab pergerakan tersebut.

3. Menemui najis di pakaian, badan atau tempat solat

Maksud “Menemui najis” ialah terkena sebahagian daripada najis, kemudian
orang yang solat itu tidak membuangnya dengan segera. Maka ketika itu solat
tersebut telah batal, kerana ia bertentangan dengan salah satu syarat solat
jaitu suci bandan, pakaian dan tempat daripada najis. Jika terkena najis
dengan sebab angin atau seumpamanya dan boleh dibuang dengan segera
dalam keadaan najis itu kering, maka solat tidak batal.

SMU(A) Meheliah, Tumpat, Kelantan

4. Terbuka sebahagian daripada aurat

Sekiranya terbuka aurat orang yang sedang solat dengan tidak sengaja : lalu
dia bersegera menutupnya, maka tidak batal solatnya. Jika tidak berbuat
demikian maka batal solatnya kerana hilangnya satu syarat daripada syarat-
syaratnya pada mana-mana bahagian solat.

5. Makan atau Minum

Batal solat dengan sebab makan atau minum secara sengaja kerana kedua-
duanya bertentangan dengan bentuk dan peraturan solat.

Makan atau minum tanpa sengaja : disyaratkan ianya banyak mengikut adat
setempat. Termasuk kadar makanan yang membatalkan solat ialah jika di
mulutnya terdapat seketul gula dan gula itu cair lalu ditelan cairan tersebut.

6. Berhadas sebelum salam pertama

Tidak ada perbezaan sama ada berhadas itu sengaja atau lupa kerana
hilangnya suci daripada hadas yang merupakan satu syarat daripada syarat-
syarat solat. Sekiranya berhadas selepas salam pertama dan sebelum salam
kedua, maka telah sempurna solatnya yang sah.

7. Berdehem, ketawa, menangis dan mengerang jika jelas kedengaran dua
huruf atau lebih.

Kadar ukuran 4 perkara ini yang boleh membatalkan solat : Jelas kedengaran
bunyi dua huruf sekalipun tidak difahami. Jika ianya sedikit iaitu hanya
kedengaran bunyi satu huruf atau tidak kedengaran bunyi apa-apa huruf,
maka tidak batal solat. Semua ini jika ianya bukan terpaksa iaitu sengaja
melakukan perkara tersebut. Namun apabila terpaksa berbuat demikian
kerana dijangkiti selsema atau tidak dapat menahan ketawa, maka solatnya
tidak batal. Senyum (ketika solat) tidak batal solat. Zikir dan doa apabila
dengan niat untuk bercakap pada seseorang, maka batal solatnya seperti

orang yang solat berkata kepada seseorang: (&b d)ﬁ,g) ketika itu ianya dikira

daripada kata-kata manusia.

SMU(A) Meheliah, Tumpat, Kelantan

8. Berubah niat

Seseorang yang ingin keluar daripada solat atau dikaitkan keluarnya daripada
solat dengan sesuatu perkara seperti datangnya seseorang dan
seumpamanya, maka solatnya terus terbatal dengan hanya timbulnya niat
tersebut.

9. Mengalihkan dada dari mengadap kiblat

Mengadap kiblat adalah syarat utama solat. Apabila orang yang solat
berpaling dari mengadap kiblat sama ada dengan sengaja atau ditarik oleh
seseorang, maka solatnya terus terbatal. Ketika dalam keadaan terpaksa,
maka solatnya tidak batal kecuali apabila dia terus kekal seketika dalam
keadaan tersebut (membelakangi kiblat). Jika dia terus kembali mengadap
kiblat dengan segera, maka solatnya tidak batal. Berterusan kekal (tidak
mengadap kiblat) atau tidak itu adalah ditentukan oleh adat/kebiasaan
masyarakat setempat.

Sujud sahwi

Sujud sahwi ialah dua sujud selepas tasyahud akhir dan sebelum salam.
Disyariatkan Sujud sahwi sebagai menampung kekurangan yang berlaku
dalam solat sama ad fardu atau sunat dan sebagai merendahkan syaitan.
Hukumnya sunat ketika berlaku salah satu dari sebab-sebanya yang kita akan
dikupaskannya nanti. Sekiranya tidak sujud sahwi maka tidaklah batal solat.

Sebab-sebab sujud sahwi

1. Seseorang yang solat itu meninggalkan sebahagian daripada sunat-
sunat solat yang Ab’ad seperti tasyahud pertama dan doa qunut.

2. Syak/ragu-ragu bilangan rakaat

Hendaklah mengambil bilangan yang sedikit dan disempurnakan baki
rakaat kemudian sujud sahwi sebagai menampung kemungkinan ada
kekurangan dalam solatnya. Jika dia syak adakah dilakukan solat
Zohor itu tiga atau empat rakaat, maka hendaklah di tambah satu
rakaat lagi kemudian sujud dua kali sebelum memberi salam.

SMU(A) Meheliah, Tumpat, Kelantan

** Renungan

Daripada Ata’ bin Yasar r.a, bahawa Rasulullah saw bersabda : “Apabila ragu
salah seorang daripada kamu dalam shalatnya maka hendaklah tambah satu
rakaat kemudian dia sujud dua kali, sedangkan dia masih dalam keadaan
duduk sebelum memberi salam”. (hadis riwayat Abu Daud)

3. Melakukan perbuatan yang dilarang kerana terlupa, yang mana batal
solat apabila dilakukan dengan sengaja.

Jika seseorang bercakap dengan beberapa perkataan yang sedikit atau
mendatangkan satu rakaat tambahan secara terlupa, kemudian tersedar
tentang perkara tersebut ketika masih dalam solat, maka hendaklah dia
sujud sahwi.

4. Memindahkan mana-mana perbuatan solat sama ada rukun, sunat
Ab’ad atau surah ke tempat yang salah ketika masih dalam solat.

Contohnya: seseorang yang solat membaca al Fatihah ketika duduk
tasyahud, membaca doa qunut ketika rukuk atau membaca surah
yang disunatkan membacanya selepas al Fatihah ketika I'tidal, maka
disunatkan sujud sahwi di akhir solatnya kerana melakukan perkara
tersebut.

Cara sujud sahwi dan tempatnya

Sujud sahwi adalah dua sujud seperti sujud-sujud solat yang lain. Seseorang
yang solat berniat untuk sujud sahwi® dan tempatnya di akhir solatnya
sebelum salam. Jika Seseorang yang solat itu memberi salam sebelum sujud
sahwi secara sengaja atau lupa dan tempoh perpisahan itu lama, maka
hilanglah sunat sujud tersebut. Sekiranya perpisahan tersebut pendek maka
bolehlah dia melakukan sujud sebanyak dua kali dengan niat sujud sahwi
kemudian memberi salam sekali lagi.

2 Bacaannya: [sed ¥ 25 Y 1o 0B
“Maha Suci Allah yang Tidak Tidur dan Tidak Lupa”

SMU(A) Meheliah, Tumpat, Kelantan

lanya disunatkan bagi orang yang membaca al Quran (ayat-ayat sajdah) ketika
di dalam solat atau di luar solat dan juga disunatkan kepada orang yang
mendengar bacaan ayat-ayat tersebut di luar solat. Sujud tilawah ini menjadi
wajib ke atas makmum sekiranya imam melakukan sujud tilawah dan wajib
makmum meninggalkannya jika imam meninggalkannya. Sekiranya tidak
berbuat sedemikian maka batallah solat makmum tersebut pada kedua-dua
keadaan itu, kerana sujud tilawah adalah sunat sedangkan mengikut imam
adalah wajib.

Bilangan sujud tilawah

Sujud tilawah di dalam al Quran adalah 14 tempat sujud. Sujud tilawah
terdapat pada surah-surah berikut:

1. Surah al A’raf 7:206 8. Surah as Sajdah 32:15
2. Surah ar Ra’d 13:15 9. Surah Fussilat 41:38
3. Surah an Nahl 16:50 10. Surah an Najm 53:62
4. Surah al Isra’ 17 :109 11. Surah al Insyigaq 84:21
5. Surah Maryam 19:58 12. Surah al ‘Alaq 96:19
6. Surah al Furgan 25:60 13. Surah al Haj 22:18
7. Surah an Naml| 27:26 14. Surah al Haj 22:77

Ayat sajdah dalam surah Sad (38 :24) adalah sujud syukur bukannya sujud
tilawah kerana sabda Rasulullah saw sepertimana yang diriwayatkan oleh an
Nasai : Pada ayat tersebut nabi Daud sujud sebagai tanda taubat dan kita
sujud sebagai tanda syukur.

Cara sujud Tilawah

Sujud Tilawah itu boleh dilakukan di luar solat atau semasa solat. Caranya
berbeza mengikut keadaannya:

SMU(A) Meheliah, Tumpat, Kelantan

1. Sekiranya sujud tilawah itu di luar solat, rukunnya ada 4 iaitu :
a. Niat
b. Takbiratul ihram dalam keadaan berdiri atau duduk.
c. Sujud tilawah : syarat-syaratnya adalah sebagaimana pada
sujud solat.
d. Memberi salam pertama tanpa membaca tasyahud.

2. Sujud tilawah : Syarat-syaratnya adalah sebagaimana pada sujud
solat. Sekiranya sujud tilawah itu dalam solat, maka orang yang solat
sendirian dan imam wajib berniat (sujud tilawah) di dalam hati dan
bagi makmum sunat niat (sujud tilawah) dan wajib ia mengikuti imam.
Disunatkan bertakbir tanpa mengangkat tangan ketika turun untuk
sujud dan naik daripada sujud. Apabila mengangkat kepala daripada
sujud hendaklah terus berdiri dan tidak duduk istirahah (duduk
sebentar) dan tidak perlu memberi salam.

Kepentingan khusyu’ dalam solat
Saudara dan saudari yang dikasihi,

Pada hari yang penuh keberkatan ini sukalah saya untuk memperkatakan
tentang “Kepentingan khusyu’ dalam solat”.

Khusyu’ ialah merendahkan diri, rasa kekurangan dan rasa tenang.

Firman Allah swt:

“Sesungguhnya beruntunglah orang-orang yang beriman, [1] (iaitu) orang-
orang yang khusyu' dalam sembahyangnya [2].

Sesungguhnya telah berjaya, bahagia dan beruntunglah orang-orang yang
beriman yang mendirikan solat dalam keadaan khusyu'

Khusyu” dalam solat ialah menghadirkan hati di dalam solat untuk
mendekatkan diri kepada Allah swt, mengharapkan kasih sayang Allah dan
takut akan balasanNya, mengharapkan pahala, merasakan hampir
denganNya. Seterusnya hatinya akan tenang, jiwanya tenteram dan tenanglah
pergerakannya.

Khusyu’ adalah roh solat dan maksud utama daripada solat. Solat yang tidak
khusyu’ umpama mayat tanpa roh/nyawa.

62

D Al 8806 @l £l 0T o) ()

i
el o Lt ol =Y 5 4S5 L
SM\JWQML@QLJSJQJSJW\ e a

Al 0 LoV aekad) s

S b Dl (T OIS O oduall 3o (3 LS Lgd bzt g 5 Ol S (Y
oty Al e Cdy L el (spuy (BN 3 Ly pleYly 5 e
oo s @) Bl el g, 093 e @) ey sl ] (554 i 1S

s Vg ) 2 g Yy e85 el

duall 3 ¢ g2 120

Lot 1y 5 Y1 Sl

Ueall g s 2T e JUSST OF 5 U p ) e 8
P 6 0y Ay gk e g ndd

D oshis 13D 33 el 1 s30T T 38
[Vev o vy 0gesl]

3 & by (@ Bo (3 0yt DLl Oyl O g Sl g ey 5 56 5

Blis o Bty & Yly 42 Lo o ow Wb i)l 4a 35L)

W Sy i preday 4l S (S a8 |t 4l 5 3 32

M dlS g s S Lall g (eI pailly Sl -y, ¢ iy

T



SMU(A) Meheliah, Tumpat, Kelantan

Beberapa perkara yang menghalang khusyuk di dalam solat

1.

Mengalihkan pandangan mata dari tempat sujud ketika solat.

An Nasai meriwayatkan dalam kitab sunannya: bahawa Rasulullah
saw bersabda: "Hendaknya kaum-kaum itu berhenti dari
mengarahkan pandangan mereka ke langit ketika solat itu (dan
bertaubat) atau disambar pandangan mereka itu (mata mereka
dibutakan)."

Lalai ketika solat. Imam Bukhari meriwayatkan bahawa Rasulullah saw
bersabda: “Allah swt sentiasa menerima hambaNya ketika ia sedang
solat selama mana ia tidak menoleh. Jika ia menoleh maka Allah swt
pun berpaling daripadanya”.

Ragu-ragu di antara rukuk dan sujud

Solat dalam keadaan menahan diri membuang air kecil, air besar atau
kentut kerana ianya menganggu hati seseorang ketika solat.

Solat ketika telah dihidangkan makanan kerana Rasulullah saw
memerintahkan agar didahulukan makan malam sebelum solat Isyak

kerana bimbang hilangnya khusyuk.

Bau tidak menyenangkan pada badan, pakaian atau selainnya.

Hikmah disyariatkan solat

Allah swt telah memerintahkan hamba-hambaNya solat kerana ia mempunyai
banyak hikmah dan faedah yang besar. Antaranya:

1.

e WwN

Menyedarkan manusia bahawa ia adalah hamba Allah swt
Solat akan mencegah daripada melakukan perkara keji dan mungkar
Solat menguatkan iman
Solat membuktikan sifat kehambaan kepada Allah swt
Solat adalah cahaya bagi orang yang melaksanakannya. Rasulullah
saw bersabda : Solat itu adalah cahaya”.

(hadis riwayat Muslim)
Solat membersihkan diri dan menyucikan jiwa seterusnya
membolehkan seseorang hamba bermunajat kepada Allah swt.

